
هۆنراوه
ماچستان      

            دارا ئه‌حمه‌ 

                               ئاداری ١٩٨٨ - ته‌مووزی ١٩٩٩    




	* ماچستان ( هۆنراوه‌).

* دارا ئه‌حمه‌د.
* چاپی یه‌که‌م - ٢٠٠٨ .
* به‌ریتانیا - هودرسفێلد.
* چاپ و کاری هونه‌ریی : '' ئه‌مڕۆ '' .
* تابلۆکان :شه‌مال عادل سه‌لیم و بورهان هه‌ژار و ... .
* هه‌ردوو تابڵۆی به‌رگ : شه‌ماڵ عادل سه‌لیم

* به‌رهه‌مهینانی ''رۆژنامه‌ی ئه‌مڕۆ'' زنجیره‌ (٣).

* پڕۆژه‌ی'' کۆمه‌ڵه‌ی رۆشنبیریی کوردی - کێرکلیس''.
* له‌سه‌ر ئه‌رکی '' که‌لچه‌ر ئه‌ند لێژه‌ سێرڤس '' چاپکرایه‌.



	ته‌خته‌بانی ماچ

 Xoşimdewet - tabloy awiy,70x70,Mamlmo.jpg – Şemal A Selım-

١
 


	له باره‌گای (با)ڕا دێم و

   رووباری تۆزم بڕییه..

به‌ران دیسان 

قه‌واره‌کی خامۆش و بێده‌نگییه‌کی ئارام

           له‌خۆم‌ده‌پێچی و

   گه‌رده رۆشنه‌کانی سه‌ر چرۆی ئه‌ندێشه‌شم

          وازناهینن..

تاوه‌ک ده‌مفڕێننه 

      سه‌ر له‌شولاری شۆخه سه‌رمه‌ست و بنده‌سته‌کان

تاوه‌کی‌دیش 

      سه‌ر شه‌رموشووی ره‌وته سه‌رقۆز و بنئارۆزه‌کان

ئای له‌ تاوانی ئه‌و په‌نجانه‌ی

   نه‌یانزانی 

   چێژی هه‌رکوشینی گوره ره‌نگاوڕه‌نگه‌کان چییه و

                                      هه‌روه‌رین
٢


	نهێنیی گه‌مه‌کرن به په‌لاپیتکه‌کانی ئاگر چییه و

                                      هه‌رتۆقین.

له باره‌گای (با)ڕا دێم و

   باوشه‌ک په‌یام و په‌یمانم به‌رێکردییه..

تاقه چاره‌شم هه‌ر (با)یه،

هاوڕه‌وتی با

به‌سه‌ر تیشه تیژه‌کانی کات 

                   ده‌خشێین و

   به ماکیاژی کوڕه کیژانییه‌کان..

                   کیژه ناحه‌زبه‌خۆیه‌کان

      سنوور سنوور

      نه‌خشه‌ی وورات .. ناوچه .. کیشوه‌ر...

         - هه‌رچی شه‌رمه‌زارییه - 

                           ده‌ستڕینه‌وه.

له باره‌گای (با)ڕا دێین و 

   چه‌کی ده‌ستمان 

        تیشکی سه‌رنج و نیگایه‌ 

   پرێسکه‌ی گه‌شتمان

                  پڕ پڕ ماچه..


٣ 



	خێرا..خێراش

   داکه جه‌رگ سووتایه‌کان

   لێکڕامانی ئه‌ڤینداران

   پێچاوپێچی رێ و رێچکۆران

                   ده‌مانبڕن،

ئه‌وشۆ قۆناغمان ئێره‌یه..

له‌سه‌ر لێواری ئه‌و ئاوه‌ش؛

جێژووانی(با)و

           ئه‌و لێوانه‌ی له ماچ پتر هیچ نازانن 

   ئێشکگره‌کانی نه‌ریت و بازاڕی سۆز له‌دوومانن

            پاسه‌وانی بزه‌ و جووله‌ی لێوانمانن..

ئێره ده‌ریای (مه‌ڕمه‌ڕه)یه

             هاوپشتی ده‌ریای (ئێجه)یه

   جێژووانی(با)و تیشکۆی نیگا و

            مه‌کۆی موچڕکی سه‌رگه‌رمیی و ده‌ستبازییه،

هه‌ر لێره‌‌بوو

لۆ یه‌که‌مجار هاوڕێ(با)م دیت؛

           له‌بن دره‌ختی جوگرافیای بنار مێژوو

           سه‌رو پێکه‌ک بارانی ماچمان هه‌رقوڕاند،


٤



	هه‌ر شه‌وێدی 

      ئێره جێژووانی هه‌مووان بوو.. 

له‌بن سێبه‌ری رۆشنایی 

     (( ئازادیی ماچ لۆ هه‌موومان ))!

 یه‌که‌م کۆنگره‌ی ئه‌ڤینداران به‌ڕێکرا؛ 

   حه‌ز و ئۆخه‌ی پڕ تامه‌زرۆ 

   باره‌فڕکه‌ی بزه و نیگا

   هه‌رچی پێیده‌رێن رامووسان

   سه‌رله‌به‌ری ویست و ئاره‌زووه کپه‌کان

         سه‌ربه‌ست.. سه‌روه‌ر.. پایه‌دار بوون...

هه‌ر له‌و کۆنگره‌ش

   هاوڕێمان (با) لۆ یه‌که‌مجار

        به‌ یه‌که‌م و دوا سه‌رۆکی ئه‌ڤینداران 

                               هه‌ربژێردرا. 

ئه‌وشۆ له قۆرایی (با) رانامینم

   تا وورشه‌ی دری خۆم ببیستم

ئه‌وشۆ ژۆره سپیه کافوورییه‌که‌م

         - دره ناسک و بێگه‌رده‌که‌ی هاوسه‌ره‌که‌م -

   به‌جیدێلم و خۆ ده‌خزێنمه خورجێنه‌ی (با)..


٥ 



	هاوڕه‌وتی ئه‌و

   تیشه‌ تیژه‌کانی کات ده‌بڕین و

به هاوکاریی

تیپه‌کانی هوڕه و زریان 

         گه‌رده‌لوول و سروه و شه‌مار و ره‌شه‌با...

   هێرش..هێرش ، قۆناغ..قۆناغ؛

                  لنگی ده‌ریا..مه‌مکی زه‌وی

                  گۆنای عاسمان... ئازاد ده‌که‌ین..

   سه‌رله‌به‌ری ده‌ر و ده‌روونی گه‌ردوونیش  

         به (مۆر)ی ماچ سه‌رمۆر ده‌که‌ین.

له‌باره‌گای (با)ڕا دێین و

   هاوڕه‌وتی ئه‌و  

   ئارای ئازادیی و نان و ماچ

   له‌سه‌ر دری ده‌سه‌راتی سۆزفرۆشان

                         ده‌چه‌قێنین.

سبه‌ی‌شه‌ویش

به چاودێریی ئه‌ڤینداران

   زه‌ماوه‌نده؛  

   زه‌ماوه‌ندی دامه‌زرانی ته‌ختی ماچان.


٦




	له باره‌گای (با)ڕا هاتین

   رۆژانی دی.. شه‌وانی دی ، هاوڕه‌وتی (با)؛

هه‌ر به‌ربه‌ستان ده‌ڕووخێنین

هه‌ر سنووران تێکده‌شکێنین

هه‌ر ماچ

    هه‌ر ماچ

         هه‌ر ماچ له‌ رووی یه‌کتریدا هه‌رده‌کۆرین .

له باره‌گای (با)ڕا هاتین

ئه‌وه‌ی به یاسای بێ‌یاسای ماچوموچیش درگران بی

                        له بن ماچان رایده‌یێخین..

له باره‌گای (با)ڕا هاتین...

ته‌مووزی ١٩٩٦- کانوونی دووه‌می ١٩٩٧ 

ئیستانبول - تورکیا


٧ 





	
٨



	بارانسالاریی

٩



	له‌گه‌ر بارانه‌ک داباریم 

   بوومه‌ هاوڕه‌وتی لێژایی و لێژاییتر.. 

له بارانه‌ک ده‌دوێم؛

   نهێنییه‌کانی ته‌ڕایی ئاوی ده‌زانی و

   به‌چاوی‌خۆی..کاته مێخۆشه‌کانی 

                ترپه‌ترپی دری شه‌وانی شه‌قام و

           ژۆره پڕ سۆزه‌کانیشی.. دیتبوو.

وه‌ی له‌و درۆپه شووشه‌ییه رۆشنانه‌ی

له‌به‌ر پێی ئاگر 

   ده‌پڕژانه سه‌رپه‌ڕی گوره لاولاوه‌ک..

            سه‌ر په‌رچه‌م و شان و ملی 

                 رێبواری رێی چوونه‌ژووانه‌ک.. 

            سه‌رباری نه‌رمونیانی په‌پووله‌کی،


١٠



	شه‌وێدی تۆپتره‌قه‌ی ماچه‌ک

   بنمیچی سه‌ماگه‌کی ته‌قانده‌وه

             به‌ته‌نێ باران چووه هاواریان،

ئه‌وشۆ تارماییه‌ک‌ له‌جوانیی

   رۆشنایی په‌نجه‌ره‌کانمی ته‌نیه‌وه و

   رێبواره‌ک له‌کۆران داگیرسا

             هه‌ر به‌ته‌نێ باران هاته هاوارمان،

سبه‌ی‌‌شه‌ویش 

په‌یڤه‌کی ئاگریی.. تیچاوه‌ک.. نیگایه‌ک

   هاراوی جه‌سته‌کی .. هه‌رمانده‌پڕووکێنی

             هه‌ر به‌‌ته‌نێ باران دێته هاوارمان..

له‌و باغه نان و ماچه‌کم خوارد 

       له‌ویدی نان و بارانه‌ک..

له‌و گه‌رده‌نه جامه‌ک مه‌یم هه‌ردا

              له‌ویدی یه‌ک مژ لێو..

تادێ په‌رژینی باغه‌کان 
     له جه‌سته‌م رووده‌چن

              خه‌ناوکان له‌ملانم.. 

                  ختمتر ده‌بنه‌وه..


١١



	تادێ دوژمنداریی من و چه‌تریش

      فراوان و فراوانتر ده‌بته‌وه،

ئێرانه نیشتمانی منه

له ناوانی هه‌ر دووه‌کی گۆڕه‌کم ده‌وێ..

ئه‌من هه‌ر یه‌ک کات .. ناوانی دوو لێو

            یان دوو هه‌ر که‌رخه‌ک .. ده‌مخرۆشێنن؛

            که له ناوانی دوو درۆپه باران 

                                 سه‌رمه‌ست‌ده‌بم،

له‌و لێژنه‌‌بارانه پڕتاوه‌ش

رایه‌خی خۆم 

   له ناوانی هه‌ردووه‌ک رادێخم و

   به‌ره‌و بنی‌بنه‌وه‌ی نهێنییه‌کانی 

                   ته‌ڕایی ئاو و 

   دیتنی کاته مێخۆشه‌کانی 

               ترپه‌ترپی دری شه‌وانی شه‌قام و

   ژۆره پڕ سۆزه‌کانیش

               لێژده‌بمه‌وه.

دوونێ له باران دابڕام

   گورزه‌ک ئاگر گه‌مارۆی‌دام..


١٢



	ئه‌وڕۆ له‌گه‌ر ته‌م رێککه‌وتم 

         بوومه هاوڕه‌وتی به‌رزایی و به‌رزاییتر..

ئاخ له به‌رزبوونه‌وه

        - چ ئاواره‌بوونه‌که له سۆز و ته‌ڕایی - !
له له‌نگه‌ری دوادوایێش

له دوڕ هه‌وره‌کی سه‌رکێش و پڕ باراندا   

   به‌ شه‌یپووری ئاوازی با..  

   به چه‌خماخه‌ی برووسکان و  

        به گرموهۆڕی گه‌واران 

        سه‌مای دوا جه‌نگمان دابه‌ستا،  

ده‌با هه‌نکه هه‌ر بزانن

ئه‌من ئه‌ندامی بارانم و

   ده‌مه‌وێ بنمیچی کۆنگره‌خانه‌کان 

                                هه‌رته‌کێنم..

   ده‌مه‌وێ پڕ به‌ شه‌یپووری ئه‌ندێشه‌خانه‌کان

   بانگ‌رادێرم؛

        (( ئه‌من ئاوم..

           هه‌ر ‌خودی خۆم 

           هه‌موو تشته‌کی زندیشم ))،

١٣


	ئه‌من هه‌نکه هه‌ر ئه‌وهامه..

   هه‌رکێی له‌سه‌ر ئاوه‌کانم شه‌ڕ به‌رپاکا

                 به لافاوه‌ک ده‌یخنکێنم،

ده‌با هه‌نکه هه‌ر بزانن

   ئه‌من گیانی رووبارانم 

نێر‌بی مێ‌بی لۆمن یه‌که 

   ئه‌وه‌ی نه‌زانی ژووان چییه و

         دژی یاسای دانو‌سانی رامووسان بی..

   نیگا و بزه .. ماچ و گه‌زه ...

         هه‌ر په‌یڤه‌کی فه‌رهه‌نگی ئه‌ڤین بفرۆشی

            به‌ره‌و  ده‌ریا و ئۆقیانووسان لوولیده‌ده‌م.

ئیدی ئه‌من هه‌ر ئه‌وهامه..

هه‌ر ‌خۆم خودی بارانم و 

                داده‌بارم، 

له یه‌که‌مین لێژاییشڕا تا لێژاییترین کونج

   نهێنییه‌کانی ته‌ڕایی ئاو 

             ئاشکراده‌که‌م..

سه‌رله‌به‌ری کاته مێخۆشه‌کانیش

      له شه‌قام بی یان له‌ کۆران


١٤



	      له ژۆران بی یان له باخچان یان له سه‌ربان... 

                - له‌ هه‌ر که‌رخه‌کی جێژووان بی-

   پڕ به‌ قه‌واره‌ی درۆپه ته‌ڕ ته‌ڕه‌کانم.. 

                          پێشانده‌ده‌م.

ئه‌من ئیدی هه‌ر ئه‌وهامه 

ئه‌من به‌خۆم بارانم و 

به‌ره‌و لێژایی و لێژاییتر و لێژاییترین

              باوه‌شی سۆز .. داده‌بارم.

   من  

   با 

   را 

   نم . 

ئایار - ئه‌یلوولی ١٩٩٨ 

هه‌ولێر


١٥



	
١٦

  Jehirbaran - tabloy awiy, 30x30 , Taran.jpg – Şemal A Selım--         
١٨


	حه‌یرانی هه‌ڵه‌بجه‌

 Helebce - tabloy awiy, 60 x 55,Kurdistan. jpg – Şemal A Selım-

١٩


	ده‌روون به باره‌ک ژه‌نگه‌وه

          ده‌نگی گۆرینێی قۆسته‌وه

گوزارشته‌ک له‌خۆربگرن

          به‌سته‌ی شه‌خته 

          له ده‌روازه‌ی به‌سته‌لۆکدا بچڕیته‌وه

ته‌ریفه‌یه 

   لێوی به لۆکه ته‌ڕمه‌‌که‌ن.. که‌ف‌ هه‌رده‌چڕی

په‌ریشانه 

   سه‌ری له کانی نوقوم ‌که‌ن.. گیانی‌ده‌ردێ

شین شین‌نابی 

به خواستن شاییه‌ک دابه‌ستن
سبه‌ی دووزبه‌ی 

     گیانی پشکۆی 

           له هاراوی ئاشتی ده‌گری. 

*            *            *

٢٠


	- ١ -

کاژێڕ کاژێڕ
زۆزانه‌ئه‌ندێشه‌ی ده‌رده‌کانی
دایه‌به‌رچاوی بارانه‌خه‌و

وێکڕای ژێیه خاوه‌کانی هه‌ساوی هێڤی

               کشت..کشت، بای‌خوارد

گه‌ردیله‌خووی تاوه‌باران

        په‌ڕوباری زریانه‌بایان هه‌رقاچی

               به‌ره‌و ده‌ڤه‌ره دشه‌کانی زه‌ریا

       سواری شه‌پۆله‌ ئازاده‌کانی برکی زه‌ویان کرد،
هه‌ر له چاوتروکانه‌ک

 (چینه‌که‌ش)ی ماخولیانی بڕ..بڕ، بڕی...

      ما ته‌وه‌ری کێشه‌چه‌په‌ر له‌هه‌وکێی‌خا 

هێشتا به‌ژنی 

وه‌به‌ر شه‌پۆله‌ماچانی به‌ژنی سرکی نه‌تزابۆوه

        په‌نجه‌ی شه‌یدای داخزانه که‌مه‌ریه‌وه 

که (هه‌رکه‌و)یش له بنار لووتکه 

           لێوه‌کانی داوراندنه‌وه 

هه‌ردوو قوتکه

٢١



	له‌بن ده‌نده‌ی سینگی رووتی تاوانه‌وه،

بین..بین، چێژی ئاوه‌باران
           تا به‌ر لێزمه‌ی دژه‌ئازار وه‌ئاگاهات

           سه‌رمه‌ستی کرد

بینه‌کی‌دی

مژلدانی له رۆندکاندا ته‌ژیبوو

لێوی له‌سه‌ر که‌نار چزا

ده‌ڤه‌ر تێکڕا ؛ هه‌رکه‌و.. قوته ، که‌مه‌ر.. هه‌ساو...

       له‌ دوڕ گڕی به‌ندوباوی 

                 زۆزانه‌ئه‌ندێشه‌ی ده‌رده‌کانی

                         قرچ..قرچ، سۆژیا.

ده‌وجا لێ‌لێ .. لێ‌لێ له‌تو قه‌له‌نده‌رێ

ده‌وجا لۆلۆ  .. لۆلۆ  له‌من ده‌ربه‌ده‌رێ .

*            *            *

شه‌وگاره‌ک ‌بوو 

ده‌سبێنه‌که‌ی سۆره‌به‌نم

له‌ گه‌رده‌نی نازداریی چیا شه‌ته‌کدرابوو

زۆری کۆشا

پێ به‌ رایه‌خ کۆشکی سالاراندا نه‌که‌ین


٢٢



	       - به لاساریی خۆشمانده‌ویست -

شه‌یپووره‌که‌ی وه‌بان چاوان 

             تا بمینێین

             له‌ رۆخ ئاته‌شه‌ڕێیاندا

                       قووچه‌که‌‌سه‌هۆر بچینین

             به‌ناو زریانێش دا بڕۆین 

             قۆناغ..قۆناغ، غه‌ڕه‌پشکۆ به‌جێبێلین

به‌ران بیانگه دادی نادا

    باش ده‌یزانی

            له نیوه‌شه‌و رۆژمان‌هه‌رێ

    شه‌وپه‌رستان له‌سه‌ر سنوور دایده‌چینن

بێبه‌ریی له توش 

کێ پێیگۆتی

   - بابی مردییان لۆی‌ چرپاندی - 

              به‌دوو ده‌ستبێنی پساتدا 

                         ته‌کان‌بده‌ی

  له‌به‌ر ده‌ری کۆشک و ته‌لاری ئه‌واندا

                     ده‌رۆزه بکه‌ی !؟ 
*            *            *


٢٣



	کۆسته‌کی‌ دی

      بارگه‌وبارخانه‌ی دابه‌زاند

ئه‌رێ مێژوو شه‌که‌ت‌ نابی

     هه‌نده‌ی‌تریش شه‌ته‌ک‌درێین

     کزه له‌ناخمان‌ وه‌نایێ!

*            *            *

دێته‌بیرم - به گچکه‌یی -

له هه‌ر ده‌مه‌ک داکم ده‌یگۆت:

     ((ئۆھ رۆره گیان

     نه به‌ردی سارد..نه به‌ردی گه‌رمت

                          بێته رێ.)) 

داده‌خورپام؛ هه‌ستمده‌کرد 

           وا ناسۆریی 

           به‌ژنم وه‌کو به‌ژنی قه‌ندیل 

                       له ته‌م‌ده‌گری

به‌ران هه‌نکه پێچه‌وانه 

که‌نگێ هوڕه    

           ده‌مپڕووکێنی..ده‌مبرژێنی..ده‌مسوتێنی

‌که‌نگێ زریان


٢٤


	     ده‌مته‌زێنی..ده‌مخووسێنی..ده‌مڕزێنی

     هه‌نگێ درم داده‌خورپێ

          چونکی هوڕه و زریانی من 

- له‌و وه‌رزه‌دا -

          گازاویین و بێ‌ده‌م‌وجه‌م..بێ‌پارێز دێن

ته‌نانه‌ت شنه‌ی‌شه‌مار و 

         کزه‌بای مانگی گوران و                                         نه‌رمه‌سروه‌ش له‌و خاکه‌دا 

         هه‌ر گازاویین.. 

                بێ بۆنی مه‌رگ هه‌رناکه‌ن

                     بێ بۆنی مه‌رگ هه‌رناکه‌ن.


٢٥

مۆره‌ته‌ غه‌م 

برژانگی پیره دێوه‌ره‌ی دوا‌رۆژی هه‌رکڕووزاند

زه‌ریا، گه‌رد..گه‌رد

      خۆره‌مێشی به هه‌وره ئاوسه‌کان سپارد

ده‌وجا لێ‌لێ ده‌وجا لۆلۆ

لێ‌لێ له‌تو قه‌له‌نده‌رێ.. لۆ‌لۆ له‌من ده‌ربه‌ده‌رێ

       پشکانیشی چه‌ند ئاودارن

       په‌رده‌ی ئاسمانی زه‌ردپۆشمان دانه‌دڕین

           به‌ هیچ کلۆج و بابه‌ته‌ک دانابارن.

*            *            *

٢٦


	− ٢ −
جلکی سه‌هۆریان پۆشیبوو

له‌سه‌ر رنوو

          تابلۆی هه‌نگاویان ده‌کێشا

کێ ده‌یڕوانی.. کێ ده‌یزانی

له‌پی شه‌قام پڕ شه‌قاره - شۆسته نه‌بی -

خێل و وێلان

یه‌ک..یه‌ک، په‌راسووی سوتایان 

            له‌سه‌ر بیناییم هه‌رپه‌سارد

هوڕ و لاران 

نیو..نیو، ترپه‌ی دری گه‌رمیان

            له‌سه‌ر ژێیانم ده‌چڕاند

      لێ‌لێ لۆلۆ لاوکی ناخیان 

            به‌ گێچکه‌مدا داده‌چریکاند..

سووچم چییه

     تابلۆی ره‌وتیان

     له دوڕ بۆته‌ی په‌ڕپووتییدا شیبکه‌مه‌وه 

     وان به‌‌ستانه‌ش له شاکه‌زیه‌ک بهۆنمه‌وه.

*            *            *

٢٧


	شۆدانه‌وه پڕ مادایه

هه‌وساری توش 

       شین و واوه‌یلایه

             یان

       زه‌رده‌خه‌نه‌ی دزرای منه

له به‌یاری بزربوونیش خۆوه‌شێری

     داپچڕینی شه‌ویلاگم

              بۆنسۆی کۆره‌مسته‌کی داغداره

سه‌رچیغ مه‌چوو

     حه‌یرانی مه‌رگه‌کاس

     له‌ناو کێرگه‌ی که‌لله‌سه‌‌ران

           یان 

     هاوکێشه‌ی ''هاڕژنی پێکه‌نین‌و قاقای گریان ! ''

                          نامخرۆشینن.

کسۆکی به‌ر ده‌ریی 

    خانه‌خوێیه چڕوساوه‌کان نه‌ما پێم‌نه‌وه‌ڕن

که‌ڕنه‌ڤاڵی 

    شۆخه ته‌ڕ و شێداره‌کان نه‌ما

                         پێیان‌رانه‌گوزه‌ریبم


٢٨



	نه‌ جاره‌ک مرچه‌ی ماچان به مێوانی راگرتین

      نه حه‌زی کفت و ته‌ریفه‌شمان

                 - له بای ته‌کانه ره‌وته‌کدا-

                         له کارێزه‌ک نوقمی‌کردین.

ده‌وجا لێ‌لێ .. لێ‌لێ له‌‌تو قه‌له‌نده‌رێ

ده‌وجا لۆلۆ  .. لۆلۆ  له‌من ده‌ربه‌ده‌رێ. 

      چڕنووک له تیتکی رۆژ نه‌نێین

                 رنینه‌وه ئه‌ندێشه‌یه  و

                         رامووسانیش هه‌ر لێگه‌ڕێ. 

*            *            *

کاته‌ک ویستمان 

تاوه‌ک له‌سه‌ر قاقۆلی کێو جۆلانێ‌که‌ین

       ئه‌گه‌ر هه‌ر نا وه‌کی سۆفه

       له‌بن نساری لووتکه‌کان لانه چێکه‌ین 

                  تووتی درمانیان سه‌ربڕی،

کاته‌کیش زۆر ساویلکانه 

به به‌زموره‌زم و ئاوازی مفته‌خۆران هارمۆنماندا و

       بووینه فۆڕمی دووه‌م سیمفۆنیای هه‌ڕوگیڤ

گۆتیان هه‌یڕۆ

٢٩


	کێوه‌کانمان دوژن بووینه !
به تۆن تۆزی زندوزاریان

        به‌سه‌ر قاقۆڵیان پڕژاندن!!!

*            *            *

به قه‌د شه‌پۆلی هێواره‌ی 

       ره‌وه‌زه‌به‌رده‌ک هه‌رزه‌ناین

تێر..تێر،ستریک گیانی شێلاین..

هه‌نده‌ی نه‌ما 

قۆپکه و بنار لێکگرێده‌ین 

         به ئه‌ستوونیی و به ئاسۆیی

                      له‌ت..له‌ت، کراین..

ئه‌و ده‌مانه‌ی‌

به‌ ناچارییش که‌وتینه‌به‌ر تیکودورمان

        هوڕه‌بای زه‌رد

        هوڕه‌بای ره‌ش.. ئی سپی.. ئی سۆر...

        بست به بستی کێرگه‌ی حه‌ز و ئۆخه‌ی کێراین،

ئه‌وه چییه

ده‌نگدانه‌وه‌ی شاخه 

           یان زرینگانه‌وه‌ی ئاشکراییه:


٣٠


	هۆۆۆۆۆۆو

هۆۆۆو براله

هۆۆۆو خوشکۆره

له‌ناخه‌وه گاستان ده‌که‌م   

              شوونهه‌رگریش برابه‌شه  

                       تیروپشکه‌کی ده‌که‌وی 

              کێ‌بوو له بزنه‌ڕێیاندا

                       راسته‌شه‌قامی داتاشی

              کێ‌بوو به ته‌رمی په‌پوولان

                       که‌فوکوری داده‌مرکاند 

              کێ‌بووووو...!؟ کێ‌بووووو...!؟

چیلکه له زه‌وی وه‌رمه‌ده‌ن

هه‌تا زووه 

     با له داروپه‌ردوویاندا

          که‌ژاوه‌کیان لێچێبکه‌ین.

٣١

په‌پووله‌ سپیه‌کان

   له سپیتییان چوونه‌وه

   چاویان له ئاست به‌ژنی گرکۆمان هه‌رنایێ..

که‌پرۆکه‌ی کان

هیزه‌ی ره‌نجیشمان لێ‌چک‌کا

                   ژ‌ه‌نگ و خۆرک نایبوێرن

ئه‌گه‌ر نه‌شێین مۆره‌ی له گور لۆ هه‌رچنین

        ئی زه‌رد ئی سۆر .. نه‌وه‌ک ئی ره‌ش

                   - بۆنی ته‌کنیکی لێوه‌بێ -

بلا هه‌ردوو چاوانی من .. چاوانی تو

                      دابڕژێن .. بێنه‌ده‌رێ.

*            *            *


٣٢


	- ٣ -

جه‌سته‌ی ده‌روون 

به یه‌ک پارچه‌ قه‌تماغه‌ی ته‌ڕ داپۆشرایه

دێ ساڕێژ بی 

رێچکه‌ی هاوار له لافاوی داڕسانی

               ده‌نگ هه‌رده‌بڕی

    میکرۆب سواری شه‌پۆلانی سستی ده‌بن..

داوه‌ڕستی په‌ریشانیی چرکه ره‌تێندرایه‌کان 

    له‌بن تێنی بزربووندا 

               قه‌ف..قه‌ف، سه‌رگه‌رمی پسان بوو

تاوێره‌کان 

   به‌ره‌و که‌ناره که‌لاکه‌تیه‌کان 

              غڕه‌ی غلۆربوونه‌وه‌یان ده‌هات...

نه کێوه‌ک ده‌نگیده‌داوه

نه سنووره‌کی سۆزدار هه‌بوو 

    له‌سه‌ر ئاوازه‌ک بیژه‌نی

ئه‌وه‌ی ماوه

ته‌نێ په‌‌‌ڕی تۆزلێنیشتیی ئه‌رشیفه‌ک‌ بوو

که ئه‌ویشمان هه‌رده‌داوه به‌په‌نهانیی

٣٣


	گه‌رووی رامارین پێخه‌نی

                    تێقوچانیش

                    تک..تک، فرمێسکی داباراند.

ده‌وجا لێ‌لێ.. لێ‌لێ له‌تو قه‌له‌نده‌رێ

              ده‌وجا لۆ‌لۆ.. لۆ‌لۆ له‌من ده‌ربه‌ده‌رێ.

*            *            *

له نۆژه‌نڕا

هه‌ر زناره‌ک په‌یژه‌ ده‌درا

        به که‌لله‌سه‌ر تانۆک ده‌کرا

هه‌ر رێبواره‌ک.. به‌ خه‌ناوکه‌ی ئه‌ڤینی خۆی

        ده‌ست و پێیانی ده‌به‌سترا..سه‌رچیغ ده‌خزا...

گور و شالوور لێک‌دووشک بوون 

ماسی و زه‌ریا لێک‌‌مڕومۆچ ...

هه‌ر بابابوو 

      زه‌ره‌ده‌خه‌نه و ماچ و ژووان و رامووسان و...

      هه‌رچی په‌یوه‌ست به‌ ئه‌ڤین بوو..

                         باریانده‌کرد!
یاران 

توگیانی یاوه‌ران.. مه‌یهه‌ژێنن

٣٤


	به هیچ ره‌وته‌کی مه‌چووێنن 

     رووباره‌کی سه‌ره‌ڕۆ بوو

     روو له زه‌ریای مه‌رگ نه‌بی.. چیدی نه‌بوو 

*            *            *

دیسان په‌نگر

له‌ناو گڕی ئه‌و لافاوه 

      کراسه‌کی ئاودامه‌نی
      ره‌نگ‌خۆره‌مێش - گورگور خین - ی به‌‌ڕاداندا

شاشه‌پۆلی گرمخاوی

له هاراوی ته‌رمه بێنازکه‌تیه‌کاندا خڕکرده‌وه   

به ئاودڕگه‌ی پاشه‌وپاشی 

      روخسار زندییه مردییه‌کانی شۆڕکرده‌وه..
ده‌ستم دامه‌نتان لێیمه‌گرن

      ئاکامه‌کی زۆر لاساره

به‌ تیغه‌کی ژه‌نگاویی و کول له پزدانێ بڕایته‌وه

برینانی سه‌خت و قۆرن

له‌بن باری سایه‌قه‌دا ساڕێژیان‌که‌ن

                         با ئاو نه‌دزن

لێوی به خوسار ته‌ڕ‌بکه‌ن.. با نه‌خنکێ 

٣٥


	سه‌ری‌ به‌سه‌ر گه‌لاوێژکه‌ن.. با راکشێ

به تریفه‌ی مانگ دایبپۆشن.. با بخه‌وی..

            به تریفه‌ی مانگ دایبپۆشن.. با بخه‌وی.

*            *            *

ئه‌و ده‌مانه‌ی له‌به‌ر تیشکی هه‌یوه‌شه‌وان

     سه‌رم به‌سه‌ر قۆروباسکی نه‌رمی ده‌کرد 

ده‌مگوت ( دایه .. لۆ ئه‌و مانگه لۆ خۆ نه‌گرین ) 

ده‌یگوت ( ووسبه.. رۆره ووسبه.. با کۆر نه‌بی )..

له‌و رۆژه دوورودرێژانه‌ش

      به‌‌دیار بۆردی کۆنترۆلی کار

      خه‌و له چاوی ماندیم ده‌زا؛

رۆبۆته‌کان به ‌ته‌قه‌ته‌ق

تێزی دانا و زانایانیان به گێچکه‌مدا راده‌دێرا:

          (ماکی رووی مانگ

          خڕێ و دۆر و نسارانن..ره‌ش ده‌نوینن)..

نوکه‌ش لێره که به‌رد بوویته بالیفکم و

      زناره‌کانی سه‌ر سنوور زاری دڕی دێوه‌کانن

                        بن پێیانم ده‌لێسنه‌وه؛

هه‌موو شه‌وێ - هه‌یوه‌شه‌وان -


٣٦


	ناخی ئاخم له‌بن سه‌رم ده‌نارێنی 

یێژی رابه.. ئه‌وه ئه‌منم 

      سێبه‌ر له‌رووی مانگدا ده‌که‌م .. قوڕ ده‌پیوم

رابه‌ گیانه 

جۆخینه‌ی مانگ چه‌ندی گه‌ش‌بی

            ئه‌من هه‌نده ره‌ش ده‌نوێنم.

ده‌وجا لێ‌لێ .. ده‌وجا لۆلۆ

لێ‌لێ له‌تو قه‌له‌نده‌رێ .. لۆلۆ له‌من ده‌ربه‌ده‌رێ

    تا به‌ربه‌ستی چه‌ک‌ و چه‌مکی چلووره‌یی دانه‌ڕووخێ

    چجار شه‌پۆلی په‌‌نگخواردییم

                    له لافاوی زه‌ریای ژیار ناکاته‌وه.

*            *            *

ده‌روون به باره‌ک ژه‌نگه‌وه

          ده‌نگی گۆرینێی قۆسته‌وه

گوزارشتته‌ک له‌خۆربگرن

          به‌سته‌ی شه‌خته 

          له ده‌روازه‌ی به‌سته‌لۆکدا بچڕیته‌وه.
تشرینی دووه‌می١٩٨٩ - ته‌مووزی١٩٩٠
ناوزه‌نگ ، بناری قه‌ندیل


٣٧


	
٣٨


	بزرستان

٣٩



	باخچه‌ک.. ته‌ڕتر

           له په‌لکه که‌سکه‌کانی باران

     به‌ناوقه‌دی ده‌روونمدا هه‌رواسرایه؛

که‌وشه‌نه‌که‌ی

به برندایی گشت په‌رتووکه چۆپانییه‌کان

     به خشتی ئاو هه‌رچندرایه

پاناییه‌که‌ی

به ئه‌ندازه‌ی گشت زیندانه زه‌وینیه‌کان 

    سه‌کۆی(ئه‌وپه‌ڕی ئازادیی)..

         جێژووانی ئارام ئارام‌و 

         پڕ له ترووسکه‌و چه‌پکه‌تیشکی لێچێکرایه.

هه‌ر له‌و باخچه بوخچه‌ییه‌دا

         - که‌ رۆژ له‌وێ ئاوا نابی - 

بێ له قۆپچه ره‌نگ‌قورمزییه سامناکه‌کان

     هه‌رچی چشت هه‌یه‌ که‌سک ده‌نوێنی؛

        ئاوهه‌وای، داروبه‌ردی، باوبۆرانی...

٤٠


	ته‌نانه‌ت .. گوروگورزاره ره‌نگاوڕه‌نگه‌کانیشی

                     هه‌ر که‌سک‌ ده‌چنه‌وه.

له‌وێ.. چجار شه‌و دانایێ
              تا دربه‌سته‌یی چرا بی

      یا تا بته‌وێ 

             راز و بوون و گوزارشتی

     په‌نجه‌ره‌کان، ده‌ریچه‌کان، کراوڕۆژنه‌کان.. بزانی

هێزه‌ک، ره‌وته‌ک، ده‌نگه‌ک نییه

     به‌دوو پله‌وپایه‌کانی کۆشک‌که‌وی.. سه‌رگه‌ردان بی

ره‌نگه‌ک نییه به خین بچی

تا نیگاری مێرده‌زمه و دێوودرنجی ناو ئه‌ندێشان 

          فه‌ڕمه‌سۆنه کارخانچییه‌کان

          سه‌رۆک و شا و گرگنه‌کانی پێ‌بکێشی،

خواردنی ئه‌وێ؛ هه‌ر ته‌ڕه‌یه یان مێوه‌یه

خواردنه‌وه‌یان ؛ رۆژێ یه‌ک شووشه ئارامیی و

               دوو سێ دنکه ئه‌ندێشه‌یه،

که‌س چه‌مکی خێزان ناناسی

        تا له‌رزوتای به‌یه‌کچه‌سپان

        یا له‌رزوتای ده‌ستلێکبه‌ردان.. گڕووی‌ بکا،  

٤١


	خاوه‌نداریی هه‌ر له‌بنه‌وه بوونی نییه

              تا گیرۆده‌ی پاره‌وپوول بی

              یا ده‌ربه‌ستی شه‌ڕوشۆڕ بی،

له‌وێ.. نه بێکاریی هه‌یه، نه‌ کار و بێگاریی

       نه یاسا و رێسا هه‌یه، نه‌ یاسای بێ‌یاسایی

ئه‌وه‌ی هه‌یه.. ته‌نێ گه‌شه‌ی چێژه‌کانه

              یان چێژه‌کانیی گه‌شه‌یه.

ئه‌و باخچه ناوی (چشاوه)یه 

چشاوه: جیهانه‌که لۆخۆی

جیهانه‌کی پڕ نان‌ و ماچ 

که‌موکوڕیی له‌چاوانی مندا هه‌بی.. له‌ودا نییه..

       هه‌ر خۆشم لۆخۆم

       سه‌رۆک و بنۆکی ئه‌و ده‌ڤه‌ره یه‌کسانستانه‌م..

له سه‌رپه‌ڕه‌کی ئه‌و باخچه بێ‌هاوتایه‌ش‌

گۆمه‌کی قۆقزیی 

به‌ ئه‌ندازه‌ی ده‌ریاچه‌کی

               له‌سه‌ر لقه ترووسکه‌کی ده‌له‌رته‌وه؛

ئاوه‌که‌ی نه ‌له ئاستی ده‌‌ریایه

               نه برندتر و نه‌ویتر..

٤٢


	رووی‌بنه‌وه‌ی؛ په‌لکه‌چناره‌کی‌گه‌ش‌ئاسا خۆده‌نوێنی..

دیواره‌که‌ی؛ ته‌یمانه‌کی تێکئارایه

           هه‌‌ر ده‌رێی گۆڤه‌ندی دارگه‌ز و تووله‌مێوه،

ئا ئه‌و گۆمه له‌هیچ‌نه‌چووه

     که لێواولێوی رۆشنایی‌و سه‌گه‌ماسی‌و ئاوی که‌سکه

        تاقه پێته‌ختی بێته‌ختی کیشوه‌ری چشاوه‌یه.

شه‌ڕی من و گه‌لی چشاوه‌ش 

هه‌ر له‌سه‌ر ئه‌وه‌یه‌؛    

    کاته‌ک ئه‌وان - لۆ دیده‌نیی و به‌زموڕه‌زم - ‌

    له‌سه‌ر دیواری پێته‌خت خڕده‌بنه‌وه

ده‌می وه‌ڕسیی و بێزارییان - به‌ خه‌نده‌کی گه‌مه‌ئامێز -
           ئه‌و سرووده‌ی 

            زه‌وینشینان ده‌چڕنه‌وه :   

(( لیێره.. له‌وێ..له‌ هه‌ر زیندانه‌کدا که هه‌ین 

هه‌رڕۆژ بێگاریی بانگ‌ئاسا...

             خه‌و له‌چاومان ده‌تۆرێنی و فه‌رمان‌ده‌دا؛ 

خه‌ونه‌کانمان، رازه‌کانمان، هه‌ست‌ونه‌ستمان.. دابکه‌نین

      به‌ کونجه‌کی زیندانه‌کانیان بسپێرین.. 

                جلکی کاری کرێگرته‌یی له‌به‌رکه‌ین..

٤٣


	هێزی بیر و هێزی بازوومان بفرۆشین..

تا ئێواران.. یه‌ک‌نانی هیشک لۆ‌ خۆمان

سه‌تان نانی گه‌رمونه‌رم لۆ خاوه‌نکاران په‌یداکه‌ین!))

چشستانییه‌کان 

نه‌ دۆستداریی که‌س ده‌که‌ن .. نه دوژمنداریی..

بێجگه له‌ سنوورداخستنیان

له رووی خه‌رکی ده‌رده‌داری زه‌وی

مه‌رگه‌مووشی (دووکه‌رتبوونی که‌سیی)

هڕی له‌ بڕی ناکه‌نه‌وه و

چش ده‌رباره‌ی زه‌وی نازانن :

ده‌رباره‌ی ده‌نگی هه‌روه‌رینی گوره جستانییه‌کان

         سپیبوونه‌وه‌ی ره‌وته‌کانی ته‌مه‌شا

         داڕوخانی کۆشک‌ و ته‌لاره مێخۆشه‌کان

         بۆگه‌نیبوونی ئه‌ستێره‌کانی سه‌رشه‌قام

         خۆله‌یه‌کدانی‌جه‌مسه‌ره‌کانی مه‌رگ‌و زینده‌یی

ده‌رباره‌ی خودی خۆشیان ؛ هه‌ر هیچ.. هه‌رهیچ...

ئه‌منیش لێره

له‌ناو گه‌ردوونی ده‌روونم
       پڕ ته‌ریفه و پڕ تامه‌زرۆ .. پف هه‌رمایمه، 


٤٤

  327x 480 .jpg– Şemal Adıl Selım -
ئا هه‌ر له‌پشت 

ئه‌و حه‌ساره ئاوییه‌شه‌وه

دایۆم له دوڕ دایسانی زه‌ویه‌وه‌ڕا

            - به هانکه‌هانک -

           چه‌پکه‌ک گوری سۆر و گه‌شی لۆ هینایمه...

      دانیشتیانی ئه‌و ده‌ڤه‌ره‌ش 

           که له جوانیی و ده‌نگ‌وره‌نگ و

              بۆن‌وبه‌رامه‌ و چێژه‌کان.. سه‌ررێژبووینه

٤٥


	که‌نگێ حه‌وجه به گوری سۆرن..      

        هه‌ر نازانن ته‌ریفه‌یی و تامه‌زرۆییم..

                گه‌شتی داکم و په‌یامه پڕ نهێنییه‌که‌ی 

                چ ده‌گه‌ینن.

به‌ران ئه‌خه‌ر‌ ئه‌من چ بکه‌م !؟ 

به ره‌چه‌ره‌ک، به‌ بیری چه‌ک.. زاده‌ی زه‌ویم

وه‌ده‌زانم 

ئه‌گه‌ر دیوار و سنووران تێکنه‌شکێنم.. 

       یان گوری سۆرم خۆشنه‌وێ و

       داکم نه‌یێخمه سه‌ر ته‌ختم  

              له گور و گۆیندانم بگری؛

چجار تێنیتییم ناشکێ و 

      سه‌رله‌به‌ری چشاوه‌شم له‌ده‌سته‌چی،

به‌ران ئه‌خه‌ر ئه‌من چ بکه‌م !؟

      نه ده‌مه‌وێ زه‌وی له غه‌م نوقوم ببی 

            نه ته‌خته‌که‌ی چشاوه‌شم له‌ده‌ست بچی.

به‌ران ئه‌خه‌ر‌ ئه‌من چ بکه‌م چ !؟
کانوونی یه‌که‌می١٩٩٥ − شوباتی١٩٩٦
تاران – ئێران


٤٦


	ژووانه‌ک له‌به‌ر هه‌تاو

٤٧


	له دوڕ جه‌رگه‌ی تاریکستان نیشته‌جێمه و

          چه‌پکه‌ک رۆشنایی گه‌ش‌گه‌شم دایساندیه..

   له‌بن شه‌پقه‌سۆره‌که‌شم جیهانه‌ک هورتکه ئه‌ستێره. 

پێرێ په‌یکه‌کی رازپه‌نهان

په‌نجه‌ره‌کی پڕ ئه‌فسوونی له‌تاقی ئاسمان داتاشی..

         کاته‌ک جاڕی مه‌رگی شه‌و و 

                     مژده‌ی هاتنی هه‌تاوی دا..

    ئه‌مه‌ی به‌‌تراویلکه سپارد..خۆی به‌خه‌ون‌و ئه‌ندێشه‌.

دوونێ دوڕناسه‌ک - گه‌ڕیده -

             رازی نامۆیی و ناگزووریی په‌یدۆزکرد و 

  له‌سه‌ر په‌ڕی گوره‌کی‌ سۆر 

             هه‌تاوه‌کی‌ که‌سکی نه‌خشاند..  

  ‌تا هه‌نووکه‌ش چاوه‌ڕێیه 

 خڕایی زه‌وی ته‌ختکا و رۆژ له چه‌قی دابچینی

      چێژی نان‌و‌ماچه‌ک بکا.. به‌ نان‌وماچان بچیت و 

              سه‌رخه‌وه‌کی شیرین شیرینیش بشکێنی.


٤٨


	پێشی مێژوو گڕکانه‌ک‌بووم:سۆرسۆر وه‌کی گۆنای‌داکم.. 

                        ره‌ش‌ره‌ش وه‌کی پرچی‌بابم،

پێشی مێژوو.. ترێی چاوه ره‌شه‌کانو.. 

                       خورمای لێوه‌ شیرینه‌کانو      

          به هاراوی تین‌وتاوی من پێگه‌یین ..

به‌ران ئه‌وڕۆ.. چه‌رخ چه‌رخی شه‌وبارانه؛

   دیده‌کانم، لێوه‌کانم، تێکڕای‌جه‌سته‌م.. زندانیین‌و

                         ره‌نگی مه‌رگیان لێنیشتییه،

پێشی مێژوو.. ده‌نگی ووشه مه‌رجانییه‌کان

                       ره‌زمی هۆنراوه ئاوییه‌کان

          له سیمفۆنیای هه‌رپژانم داده‌بارین ..

به‌ران ئه‌وڕۆ.. چه‌رخ چه‌رخی شه‌وبارانه؛

    ووشه‌کانم، رسته‌کانم، تێکڕای ئه‌‌ندێشه‌و‌ئاوه‌زم

                           تشتگه‌له‌کی سۆزاویین و

    تک..تک،گوراوی ڤیانه‌کی پڕ‌ئازاریان لێده‌چۆڕێ.

ئه‌وڕۆ چه‌رخی شه‌وبارانه..

زۆر له‌مێژه چاوه‌ڕوانم.. زۆر له‌سه‌رخۆ گه‌وره‌ده‌بم؛

چاوه‌ڕوانییم : ئاوازی به‌رده‌کی ره‌ق‌ره‌قه له گورستان

گه‌وره‌ییشم : ئاوازی گوره‌کی ته‌ڕ ته‌ڕه له به‌ردستان.


٤٩


	پێشی مێژوو گڕکانه‌ک بووم؛

    گور له پڕژی ئاورینگم و 

            به‌رد له غه‌ڕه په‌نگره‌کانم به‌پاشکه‌تن..

به‌ران دوونێ.. چه‌رخی شه‌وباران دایکردێ؛

په‌لک‌وگورم، خۆروبه‌ردم، سه‌رله‌به‌ری داروپه‌ردووم

   له‌بن چڕایی تارماییه ره‌ش‌ره‌شه‌کان 

                             کوژانه‌وه.. تاوانه‌وه.

 *            *            *

له دوڕ جه‌رگه‌ی تاریکستان نیشته‌جێمه و

          چه‌پکه‌ک رۆشنایی گه‌ش‌گه‌شم دایساندیه..

   له‌بن شه‌پقه‌سۆره‌که‌شم جیهانه‌ک هورتکه ئه‌ستێره.

کاته‌ک پێرێ.. له‌سه‌ر لمی لێوی ده‌ریای خه‌ونه‌کانم

               ده‌مڕۆنیه به‌ژنی نه‌مامه‌ک..

   تازه‌یی گوره‌ک له‌لێوم تریوه‌یدا و

               که‌سکایی باغه‌ک له ده‌روون؛

          وه‌رزی خه‌زان دایوه‌راندم،

   تادێ.. رووبه‌ری باغه‌کان ته‌سکتر ده‌بنه‌وه.. 

          تێلدڕیان له‌ جه‌سته‌م ده‌چه‌قن و

              په‌رژینیان به خینم ئه‌ستوورتر ده‌بنه‌وه. 


٥٠


	کاته‌ک دوونێ.. له‌بن باری شه‌وه‌زه‌نگی خه‌مه‌کانم 

               ده‌مڕۆنیه گوڕی هه‌تاوه‌ک.. 

   تروووسکه‌تیشکه‌ک له‌دیده‌م براچه‌یدا و

               گورزه‌ک رۆشنایی له‌ ده‌روون؛

        ئاسمانه‌کی ره‌ش دایپۆشیم،

تادێ.. پڕشنگی چرایه‌کان خامۆشتر ده‌بنه‌وه..

        تارماییان له‌چاوم ده‌چه‌قن و

               بله‌وریان به ئاهم ته‌نیتر ده‌بنه‌وه.

کاته‌ک ئه‌وڕۆ.. له‌ناو چڕیی‌و ره‌نگاوڕه‌نگیی‌حه‌زه‌کانم

               ده‌مڕۆنیه‌ رازی ژووانه‌ک..

   ئاوی ئاره‌زووه‌ک له‌ جه‌سته‌م گێژه‌نیدا و

               رووباری سۆزه‌ک له‌ده‌روون؛

        ئه‌فسوونی ئه‌ڤین دایدۆشیم،

تادێ.. رووی یاران کورژتر ده‌بنه‌وه..

        بێزارییان له‌ناخم ده‌چه‌قن و

              بێکه‌سییان له‌ڕوومدا کوژه‌رتر ده‌بنه‌وه.

ئیدی وه‌کی جاران نه‌ما؛

ئێستا ئه‌من.. له‌دوڕ جه‌رگه‌ی تاریکستان نیشته‌جێمه‌‌و

                      به‌ره‌و رووی  هه‌تاو رێده‌گرم.. 


٥١


	ئیدی چیدی

   له‌سه‌ر لمی لێوی ده‌ریای خه‌ونه‌کانم و  

   له‌بن باری شه‌وه‌زه‌نگی خه‌مه‌کانم و

   له‌ناو چڕیی‌و ره‌نگاوڕه‌نگیی‌حه‌زه‌کانم

                            ناڕۆنم و ئؤقره‌ناگرم،

   هه‌ر یاره‌کیش 

   به‌خونچه‌کی.. به‌ترووسکه‌کی

                دری به‌ترپه‌ بکه‌وی؛

   چرایه‌کی گه‌ش هه‌رده‌کا و

              به‌ره‌و رووی هه‌تاو ملده‌نێ.

ئیدی نه‌ما.. 

ئه‌وڕۆ هه‌رهه‌نکه رێده‌گرین؛

   دیده‌کانمان.. لێوه‌کانمان.. 

                تێکڕای له‌شمان

             ده‌که‌ینه پرد و پیبه‌پێ شه‌قاو داوێین

ووشه‌کانمان.. رسته‌کانمان.. 

              تێکڕای ئه‌ندێشه‌وئاوه‌زمان

             ده‌که‌ینه ئاڵا و جێبه‌جێ ره‌های‌ده‌که‌ین.

ئیدی نه‌ما

٥٢


	ئه‌وڕۆ سبه‌ی؛ 

به‌ناو له‌شکری تاریکیی وه‌رده‌بین و 

له‌به‌ر ده‌ری هه‌ر خانیه‌کی 

    له‌سه‌رچه‌قی هه‌ر رێیه‌کی.. 

         له‌ رووبه‌ری هه‌ر جێیه‌کی... 

    سه‌نگه‌ره‌کی پڕ‌ برووسکه هه‌رده‌که‌نین.. 

                         شه‌قاو‌ داوێین،

سبه‌ی دووزبه‌ی؛ 

به‌سه‌ر پشتی دیواری شه‌و داده‌ڕۆین‌و

له‌پێش‌چاوی هه‌ر هۆنه‌ره‌کی ئه‌ڤیندار

       هه‌ر ئه‌ڤینداره‌کی گه‌رده‌ن‌که‌ش؛

            گورپه‌رستان.. رۆشندۆستان.. 

                         تێکڕای هه‌تاوپه‌رسته‌کان

قیچه‌ک شه‌پقه‌سۆره‌که‌مان لارده‌که‌ین و

   چه‌نگه‌ک هورتکه ئه‌ستێره‌ی گه‌ش رووده‌که‌ین و

                          شه‌قاو داوێین.

*            *            *

له‌دوڕ جه‌رگه‌ی تاریکستان نیشته‌جێینه و

        چه‌پکه‌ک رۆشنایی گه‌ش‌گه‌شمان دایساندیه..


٥٣


	له‌بن شه‌پقه‌سۆره‌که‌شمان جیهانه‌ک هورتکه‌ئه‌ستێره.

له‌‌دوڕ جه‌رگه‌ی تاریکستان نیشته‌جێینه و 

                     به‌ره‌و رووی هه‌تاو ملده‌نێین..

دوا چاره‌شمان هه‌رئه‌وه‌یه؛

ئه‌وڕۆ هه‌رهه‌نکه راپه‌ڕین..

       چه‌رخی شه‌وباران راگرین..

               تێکڕای تاریکیی سه‌ربڕین،     

ئیدی ئه‌وجا 

له‌بن رۆشنایی و دیمه‌نی پڕ پڕ قه‌شه‌نگی هه‌تاودا

له ئاقاری هه‌ر دره‌خته‌ک

         جێژووانه‌کی قشت چێده‌که‌ین

         جێژوانه‌کی پڕ نان و ماچ، ئازاد..ئازاد

         جێژوانه‌ک بی ؛ پڕ هۆنراوه و گور و ئه‌‌ڤین

ئه‌وه‌ی به‌وه‌ش نیگه‌ران و درگران بی

به‌ یه‌ک چرا، به‌‌ یه‌ک چه‌پکه‌‌ گوری ‌بۆنخۆش

         دری نه‌رمده‌که‌ینه‌وه‌ و سازش ده‌که‌ین..      

به چه‌ند دێره هۆنراوه‌ی ‌ته‌ڕ، به دوو سێ ماچ

                               به‌ڕێیده‌که‌ین. 

ئه‌گه‌ر هه‌ر نا؛ 


٥٤


	به‌ لقه‌ک ترووسکه‌ی ئاگریی رێی‌لێده‌گرین..

   تا به‌رگی شه‌و فرێ‌نه‌دا و 

            تێر..تێر، رۆشنایی ماچ نه‌کا

                          هه‌ر دایده‌بڕین.

له‌دوڕ جه‌رگه‌ی تاریکستان نیشته‌جێمه و 

                     به‌ره‌و رووی هه‌تاو رێده‌گرم

له‌دوڕ جه‌رگه‌ی تاریکستان نیشته‌جێمه و

    چه‌پکه‌ک رۆشنایی گه‌ش‌گه‌شم دایساندیه..

له‌بن شه‌پقه سۆره‌که‌شم جیهانه‌ک هورتکه ئه‌ستێره.

ته‌مووزی ١٩٩٩
هه‌ولێر


٥٥


	
٥٦


	له ناوانی

نه‌بارینی تو 

و

به‌هه‌رمبوونی من

٥٧


	له‌بن سێبه‌ری خودی رۆژ

          هه‌مێزت له‌ کێنده‌ری جه‌سته‌ته..

سێ نیگا دوورتر له خوازیار نێزیکترم؛

   - له ئاوه‌ک ده‌دوێم.. دری ئاگری جۆشدایه

   - له باغه‌ک داده‌بڕێم.. رێیانی له‌خینم داکوتایه‌

   - به‌دیار برێسه‌ی سوتانم 

              دابه‌سته گه‌رمترین هه‌رپه‌ڕکێ،

شه‌قاوه‌ک له ته‌مه‌ن 

   به‌ ترس و پرس تێپه‌ڕی

ته‌مه‌نه‌ک له ئاوه‌دانیی 

   به یاسای تراویلکه و چۆله‌وانیی..

هێشتا له کێنده‌ری لێواره پڕ ئه‌سته‌مه‌کانی 

                       دوورگه‌ی ماچانین

٥٨


	
تازه‌به‌تازه

ده‌گه‌ینه دووڕیانی بێ‌چاوه‌ڕوویی و به‌سه‌رخۆداشکانه‌وه..

که‌نگێ به‌به‌ر شه‌پۆله لاساره‌کانی

           سینگ‌و‌مه‌مکه به‌خورشتهاتییه‌کان ده‌که‌وین!
ده‌ی ده‌با له حه‌ژمه‌تی حه‌زه سوورتکه‌کانمان

   خۆ فجوڕی

   سرووتی سوتان له‌ سه‌رمان و

   ئه‌فسوونی گه‌شته مێخۆشه‌کان بکه‌ین..

ده‌ی ده‌با به حه‌سره‌تی بۆنی گورکردنی رامووسانه‌ک

   ئاوه‌کی تیرتر

   به‌بن ته‌شکودامه‌نی کوڕه سۆزفرۆشه‌کان و

   کیژه خڕ داێخرایه‌کان وه‌رکه‌ین..

ده‌ی ده‌با له پیاسه‌ی نیوه‌شه‌وه سپیواژه‌کان 

   سه‌رمه‌ستانه‌تر 

   هه‌مێزه‌کان له‌ دوڕ جه‌سته‌کان په‌یدابکه‌ین...  

          هه‌رهیج‌نه‌بی

          په‌نجه‌ره‌ک له ده‌روازه داێخرایه‌کان

              ده‌یێخینه سه‌ر گازه‌ره‌ی پشت و

          ده‌روونه ‌تاریکڕێژه‌کان داده‌گیرسێنین.

٥٩


	
له ناوانی ده‌نگی دابارینی به‌فر و

   یاده‌کانی گه‌رمبوونه‌وه‌ی شاخ

          هه‌مێزت له کێنده‌ری جه‌سته‌ته..

خه‌ریکه به بیلبیله‌ی ئه‌خته‌بووته سێکسبازه‌کانت 

          بچووێنم..

چێتره

ره‌هێره تۆزه‌کی سپی وه‌‌کی ته‌م ، شه‌رمن..شه‌رمن

        یان به‌رگی نیوه‌شه‌وه‌کی سپیپات و 

                     تارایه‌کی قورمزیی ره‌نگ

                     کێهان ده‌خوازی .. بپۆشی..

ئه‌ها ئه‌وه‌ته .. ئه‌من له‌ناوانی

               ده‌نگی کرانه‌وه‌ی گوره نیلۆفه‌ره‌کان و                  رووتبوونه‌وه‌ی سینگ‌وبه‌رۆکی تو

                                به‌خۆم سه‌رپشکم،

به رووخۆشیی و ته‌ڕپیریی خۆت مه‌نازه

ئه‌من له‌ودیوی ئاهه‌نگه پڕ داورێنه‌ره‌کانی قه‌ده‌غه‌ڕا

            لۆ ئێروکانه‌ی پڕ حه‌سره‌ت هاتیمه..

   چما هێشتا ئه‌تو په‌یوه‌ستی 

           تیاترۆخانه هورژایه‌کانی ده‌روونتی!؟


٦٠


	ده‌نه ئه‌من 

به ته‌نێ له‌‌دوو یه‌ک جوایێزییم

        له ناوانی ده‌نگی دابارینی به‌فر و

             ده‌نگی پێی هاتنت لۆ ژووان،

به‌رکه هه‌مێزت له جه‌سته‌ت جواێزکه‌مه‌وه 

هه‌رهیچ‌نه‌بی 

        پێکه مه‌یه‌ک له قوڕگی بلوورییت ببینم..

   له باتی دوو کووزه لیمۆش

         چه‌ند چرکه‌کی به‌دیار لێوه مزره‌کانت

                     سرووتی مه‌رگ دابه‌ستم..

ده‌پێم‌برێ

له‌بن سێبه‌ری خودی رۆژ

   یان له ناوانی ده‌نگی دابارینی به‌فر و

           یاده‌کانی گه‌رمبوونه‌وه‌ی شاخ

   هه‌مێزت له کێنده‌رێی جه‌سته‌ته...

کانوونی دووه‌می ١٩٩٨ 

هه‌ولێر

٦١


	
٦٢


	به‌ڕه‌وتی نازدارحه‌یرانێ
[image: image13.jpg]

٦٣


	تنۆکه کیژه‌ک له چاوی کوڕێنیی به‌دوور

شه‌‌قاوی براچه‌دار له چاوی شه‌قام

         نه‌مامی جه‌سته‌.. له‌سه‌ر دیده‌ی چاو..

کیژانه راده‌بم؛

سه‌رمه‌ستانه سه‌رگۆی مه‌مکانم 

          له هه‌وران ده‌خشێن،

ئه‌وڕۆش هه‌ر بارانه و

             هه‌ر بێ‌چه‌تریشین..

وه‌یش له شه‌ونمی شه‌وه‌کی پڕ خامۆشتر و

             بارانی شه‌وه‌کی پڕ بارانتر،  

له‌‌پشت په‌رده‌ی پرچ و برۆت

به رووتوقووتیی و پێپه‌تیی

   له‌سه‌ر قه‌فی سمێره‌کی چڕ و درێژ

             سه‌مای دوا کۆچت دابه‌ستا..


٦٤


	کوڕانه راوی په‌پوولان ده‌نێم

مێبازانه

   به بۆنی جێپه‌نجه‌ی نازدارحه‌یرانێ سه‌رمه‌سته‌بم..

ئه‌وڕۆش هه‌ر بارانه‌ و

           هه‌ر بێ‌به‌رگیشین..

وه‌یش له شه‌ونمی شه‌وه‌کی پڕ خامۆشتر و

      ئه‌و کیژ دابارین و ئه‌و کوڕ داڕژانه
له په‌نجه‌ره‌ڕا له باران راده‌مینی

   یان له قولینچکه گوشاده‌کانی چاوتڕا

            ده‌میێخیه دوڕ بازنه‌ی به‌ژنت

   لۆ منی دوور له دره‌وشانه‌وه‌ی ده‌سته‌کانم

            هه‌ر یه‌ک تشته،

چما هێشتا ئه‌تو

له ده‌نگی سرووتی سه‌رگه‌رمییم و

   هه‌ستانه‌سه‌رپه‌نجه‌ی گیانم ناگه‌ی!؟

ده‌نه ئه‌من 

هه‌ر به‌و ئاگربارانه پڕ تاوه 

        به رووتوقووتیی و پێپه‌تیی

        عاسمان ده‌ینم و له‌به‌رپێی زه‌وی سه‌ریده‌بڕم..


٦٥


	وه‌یش له شه‌ونمی شه‌وه‌کی پڕ خامۆشتر و

         رۆشنایی شه‌وه‌کی پڕ رامووسانتر..

دیسان ئه‌وڕۆش هه‌ر بارانه و

   تنۆکه کیژه‌کیش پڕژایته ناو چاوی کوڕێنییم.

وه‌یش له بێ شه‌ونمترین و

         بێ رۆشناییترین و

         بێ بارانترینی 

                دوا ده‌ستبازییمان.

شوباتی ١٩٩٨ 

هه‌ولێر


٦٦


	تاوه‌ری ته‌م

[image: image14.jpg]

٦٧


	پڕاوپڕی ده‌ریایه‌ک چاوه‌ڕوانیی

   سه‌رگه‌ردانیی بیابان به‌مل‌دابڕا؛

ئه‌وه

هێواره‌ترین چرکه‌کانی سه‌رده‌م

   به‌ری کراورۆژنه سه‌رچله‌کانی داگرتییه..

ده‌رفه‌تی داگیرسانی چرایه‌کانی بن‌زه‌ویش نادا،

وای که چ ده‌سته‌کی نه‌رمونیان و

       چ سه‌ره‌کی میهره‌بانم

                 لێ‌به‌جیما! 

رۆژه‌کی ره‌ش 

 رۆناکیی له‌بن باره‌کانی ره‌ش‌داگه‌ڕایه

                چرا له چرایی که‌تیه..

ئاره‌زووه‌کان

له‌بن چڕنووکی وێرده‌کان کپ‌که‌تینه 


٦٨


	سه‌نگه‌ر سه‌نگه‌ر به‌سه‌رمکردنه‌وه 

   نهێنییه‌کیان به جوانیی نه‌به‌خشی،

وای که چ ده‌سته‌‌کی نه‌رمونیان و

       چ سه‌ره‌کی میهره‌بانم 

                 لێ‌به‌جیما! 

لێرانه 

له ناوانی هه‌ر دوو شه‌قامه‌ک

   راره‌وه‌ک له‌ غه‌م قۆشمه ده‌کا 

له ناوانی هه‌ر دوو په‌نجه‌ک

   تاوه‌ره‌ک له ته‌م به‌ژن ‌ده‌کا.. 

ئێرانه 

مه‌کۆی چاوه‌ڕوانیی و

   ده‌ربه‌ندی قوتاربوونه..

لێرانه - له ده‌ڤه‌ری چه‌رچی و چوختیان -

   مه‌رگ هه‌ر مه‌رگه‌ و

         زینده‌گییش مه‌رگه‌کی له‌سه‌رخۆ،

ئه‌وه

هێواره‌ترین چرکه‌کانی سه‌رده‌م

   به‌ری کراورۆژنه سه‌رچله‌کانی داگرتییه..


٦٩


	ده‌رفه‌تی داگیرسانی چرایه‌کانی بن‌زه‌ویش نادا،

وای که چ ده‌سته‌کی نه‌رمونیان و

       چ سه‌ره‌کی میهره‌بانم

                 لێ‌به‌جیما!

کانوونی دووه‌می ١٩٩٩ 

هه‌ولێر 


٧٠


	نیگایان
[image: image15.jpg]



 Bizane çıman beser hat - tabloy awiy , 60x60 , Valby. Jpg –             Şemal A Selım-

٧١


	ئاسته‌کی پڕ ئه‌سته‌م

       - سنووری سه‌رانگرێبوون -

شه‌قاوی نیگاکان .. له‌و ئاسۆ

                   ئاسۆیی ده‌یبه‌ستی، 

رووتایی؛ ته‌نکه ته‌می به‌ته‌نێیی ته‌نی

پۆشته‌یی؛ هورده ماچه دووراودووره‌کانی 

                            له‌خۆی‌هه‌رگرت.

جێپه‌نجه‌ی چاوان گرانتر سه‌رگه‌رمی کوشینن..

په‌یوه‌ستبوونی لاپه‌ڕه سه‌رمه‌سته‌کانی جوانسالاریی

   پێشی (دارا دوو داری دی)ی نێره‌وزان

   ئه‌فسوونی بن‌دیواره‌کانی جه‌سته‌ی خینده‌وه..

هاوکاتی تیتله‌وبیلبیله خۆشویستنی مێینان

   ئاکاری تیاترۆ برنجییه‌کانی له‌به‌رکرد.

سه‌وجه‌وسه‌ری لێوه‌کان

چیدی وێڕاناگه‌ن بارگه‌ی ماچ بگرن..


٧٢


	چیدی ماسولکه گرژه‌کان

   جیهانه‌ک له‌ ئاوه‌دانیی 

   به تنۆکه به‌سته‌سزمانه‌کان ناچووێنن.

وا سینگ و دۆند

هێور.. هێور، شه‌پۆلان لێکدیده‌خشێنن

ده‌مه سپیپاته‌کان

   به‌سه‌ر پشتی خزی ئاوێڕا تێپه‌ڕین..

چه‌ند پڕ شه‌رمه؛

مێینه زێڕکی له شیرازه‌ی جلکان بڕژێ و

            لێواری رۆژنامانی خۆشبووێ

   نێرینه نه‌خشه‌ی یه‌که‌م له‌‌سه‌ر دووه‌م بنه‌خشێنی..

ته‌مومژ داکشێته هه‌ر ئاسته‌ک

           - ناوانی رووتایی و پۆشته‌یی -

   شه‌قاوی نیگایان.. له‌و ئاسۆ

                     ئاسۆیی ده‌یبه‌ستی.

ره‌نگه ده‌نگوڕه‌نگی ئه‌ڤینداران

   ره‌نگی جێپه‌نجه‌ی نیگا و سه‌رنج 

                    خه‌نده‌ و بزه

                     ماچ و گه‌زه...


٧٣


	  له‌سه‌ر خشته‌ی بچمی جه‌سته‌بازیی بچووێنته‌وه

به‌ران هه‌رده‌م ماکه‌کن هه‌ستورژێن

                      سۆزبزوێن

                      ناخبرژێن

                      له‌به‌ر دیدان ره‌شنابنه‌وه‌،

ئاسته‌کی پڕ پڕ ئه‌سته‌مه

   هه‌رده‌بی

   شه‌قاوی نیگایان.. له‌و ئاسۆ

                     ئاسۆیی بیبه‌ستی.

ئایاری ١٩٩٧ 

هه‌ولێر


٧٤


	شه‌ڕ

 Ewe kotayye -tabloy awiy,100x80,Finland.jpg – Şemal A Selım-
٧٥


	نیوه‌شه‌وه‌کی سپیواژ

له په‌نا ده‌سته نه‌رمه‌کانی ئه‌ندێشه

         په‌ڕپه‌ڕی ئه‌رشیفه‌کی ئاوریشمپۆش

         روومه‌ته کونجرکونجره‌کان 

         لێوه‌ک که تفر هه‌رده‌دا

   ماچپڕژێن‌که.  

سه‌رما ده‌مانسمی

   رۆژ ده‌مانبا

      خه‌و ده‌مانباته‌وه‌...،

سه‌رله‌سپێده به مردیی واگاهاتین؛

شه‌ڕ هه‌ر شه‌ڕ بوو:

      له خه‌ونه‌وه لۆ جه‌نگ

      له شه‌ڕه‌ماچه‌وه لۆ شه‌ڕه گولله..

له هه‌نگێوه

روومه‌تمان تابلۆی ماکه خوێنتێزایه‌کانه،


٧٦


	له هه‌ر جێکاته‌ک لۆ چرکه‌ک شینده‌بمه‌وه

   سه‌ردوولکه‌ی ( شه‌ڕ و شه‌ڕ )

            لۆ منداره هێشتا نه‌بووه‌کان

   سه‌ربرده‌ی ( خۆم و خۆم )

            لۆ ئه‌ڤینداره به‌سارادچووه‌کان

                     ده‌گێڕمه‌وه.

شه‌ڕ هه‌ر شه‌ڕه و ئاشتییش هه‌ر شه‌ڕ 

نیوه‌شه‌وه‌کی سپیواژ و سپیواژتر و سپیواژترینیش 

                     هه‌ر شه‌ڕ..

شه‌ڕ و شه‌و و من و ماچ و سپێده و هه‌رهه‌مووی

                      هه‌ر شه‌ڕن..          

که هه‌ر شه‌ڕ بی؛ 

         په‌ڕپه‌ڕی ئه‌رشیفه‌کی ئاوریشمپۆش 

         روومه‌ته کونجرکونجره‌کان

         لێوه‌ک که تفر هه‌رده‌دا

   تامه‌زرۆتر به‌به‌ر ماچان‌ده.

ئه‌یلوولی١٩٩٧


هه‌ولێر


٧٧


	متوو

په‌نایه‌ک.. له ناوانی

      ئه‌شکه‌فته نیوه‌ نه‌دیتراوه‌کانی گیان و 

      رووبه‌ری هورده رۆشناییه‌کانی ماچ جێده‌که‌مه‌وه،

دوونێ به‌ژن شه‌کرستانییه‌کان به‌ره‌و ده‌ریا

     (بارانپه‌ر)‌ی ئاینده‌ش ناگه‌ڕێنه‌وه..

ئه‌وشۆ له که‌ناره‌کی دی .. 

   گۆشاوگۆش سه‌ربڕینی خه‌ون، قرتاندنی زریزه‌ی راز

   هه‌رمه‌کی بنه‌وشه‌یی، له‌سه‌رشانی سنووره‌ قه‌ده‌غه‌کان 

   که‌نار.. پڕاوپڕی گوردان

   گوردان .. لێواولێو له ته‌ڕه‌‌برین.


٧٨


	په‌نایه‌ک له‌خۆم جێده‌که‌مه‌وه

           به کڕوبێده‌نگیی جوداده‌بمه‌وه،

ده‌ریا تا بن مه‌مکانه.. به قامکه پرچه‌ک سه‌ول لێده 

   ده‌و بگاتێ و نه‌گاتێ هه‌ر به ماچ ده‌ژمێردرێ

         چۆڕه‌ک فڕکه‌و چۆڕه‌ک مه‌رگ بۆنکه

   په‌نگره‌کان سه‌رمابردیی‌بوون

         ئه‌ستووکه هه‌نجیره‌کان خووسانه‌وه،

وێده‌چی.. ئه‌و هوڕه‌بایه‌ش 

         (با)ی ده‌وولێوه سه‌رمه‌سته‌کان بی 

   بارانه‌کی (که‌پره‌شینه‌)ش داناکا 

                  به‌ژن شه‌کرستانییه‌کان شینببنه‌وه. 

په‌نایه‌کم له‌خۆم جێکرده‌وه

ئیدی ره‌نگه 

     به‌ یه‌کجاریی و به ئارامیی جوداببمه‌وه.

ئای له‌منی دوڕ هه‌ره‌سی ده‌مه مێخۆشه‌کان 

   په‌نایه‌کی بێ‌پایانیشم بووه

   هه‌ر متووی ماچبارانه‌کی هه‌میشه‌ییم.

شوباتی ١٩٩٧ 

بۆدرووم – تورکیا

٧٩


	چله‌ک

  Balindey balşıkaw – 300x389.jpg – Burhan Hejar--
خه‌ون به‌کیویلکه‌یی تووتڕکه‌وه ده‌بینی

          له‌ باوه‌شی بنوی .. له باوه‌شت نه‌نوی،

به‌روبه‌رخانیه‌کی سۆزپڕژێن؛

شه‌نگه‌بیه‌ک له‌به‌رهه‌یوانێ به‌ هه‌ربه‌ست هه‌ربه‌سترا.

قه‌د باریکی لق و په‌لک 

ده‌م‌ناده‌مه‌ک رسته‌یی.. ده‌م‌ناده‌مه‌ک بازنه‌یی..

شه‌رمه‌زاریی مێوانه؛ پیره‌موغانی کاروانسه‌را

                    سوارچاکی رێڕه‌وتی خۆشئاوازانه


٨٠


	   قه‌یره کیژی ته‌خته‌بانی هۆنراوه

           ته‌ته‌ری لێوی کۆستنامه‌نووسانه  

قه‌د باریکی لق و په‌لک 

ده‌م‌ناده‌مه‌ک رسته‌یی.. ده‌م‌ناده‌مه‌ک بازنه‌یی..

شه‌رمه‌زارییه‌کی‌دی مێوانه؛

له‌خۆگچکه‌نیشاندانی قه‌رات به‌ژنوبارات نه‌که‌یه‌وه

   له‌خۆگه‌وره‌نیشاندانی په‌یکه‌ر به‌ژنوبارات پڕکه‌یه‌وه!
خه‌ون به‌کیویلکه‌یی تووتڕکه‌وه ده‌بینی

          له‌ باوه‌شی بنوی .. له باوه‌شت نه‌نوی...

خه‌ون به کوریکه‌سۆره‌کی نابینی 

          له یێخه‌ی بده‌ی .. له‌ یێخه‌ت بدا...

هێشتا خینی گه‌زگه‌ز له‌به‌رچاوی سۆزه..

هه‌‌نکه‌ییت ئاسا .. سه‌رشانی چه‌پم هێلانه‌یه

زه‌یتوونیش : هیچ /  یه‌ک چل به‌ده‌ست،

جارانییت ئاسا .. باره‌کانت له باره‌کانی بتاوێنه‌وه

    ئۆخه و ئازادیی له قۆرایی عاسمانتان ده‌گری...

خه‌ون به کیویلکه‌یی توتڕکه‌وه ده‌بیبی

                            له باوه‌‌شی بمری !؟
ته‌مووزی ١٩٩٧ - هه‌ولێر

٨١


	پیاسه‌ی سپی

ئه‌و (که‌س) نه‌بوو

          یه‌ک بارسته ترووسکه بوو..

ئه‌و (که‌س) نه‌بوو

         شه‌قاو.. شه‌قاو، ره‌وته‌کانی

         یه‌ک.. یه‌ک، جێی ده‌ستوپه‌‌نجانی

   تێکڕای.. هه‌رهه‌مووم له‌بیره و له‌به‌‌رکردیه،

ئه‌و (که‌س) نه‌بوو

مسته‌‌ک.. دوو مست، تۆیه جوان و گه‌شه‌کانیم

      له خامۆشترین قوژبنی جامی سه‌رم داچاندیه.

وای له‌و رۆژه‌ی باغی یه‌کسانیی به‌ره‌گرێ و

٨٢


	   گه‌ردوون به‌شی خڕمان ده‌کا !..  

ئؤھ له‌و رۆژه؛ لۆ هه‌ر هێله‌ک له رێڕه‌وتی
به‌ پانایی حه‌زه‌کانی (گور و فریز)ی ده‌چینم ..

   رێزاوڕێزی شۆسته‌کانیش .. ترووسکه نه‌مام !
ئه‌وجا پیاسه ، پیاسه..پیاسه

         تا هه‌ناسه‌م بۆنی ئاره‌زووی لێده‌تکێ و
به‌ژنوبارام له‌سه‌ر پڕژی ترووسکه‌کان هه‌رده‌پڕوکێ 

   پیاسان ده‌که‌م؛ پیاسه‌ی سپی 

                  سپی سپی وه‌کی کافوور.

ئه‌و (که‌س) نه‌بوو

         شه‌قاو.. شه‌قاو، ره‌وته‌کانی

         یه‌ک.. یه‌ک، جێی ده‌ستوپه‌‌نجانی

   تێکڕای.. هه‌رهه‌مووم له‌بیره و له‌به‌‌رکردیه،

ئه‌و (که‌س) نه‌بوو

          یه‌ک بارسته ترووسکه بوو..

ئه‌و (که‌س) نه‌بوو.. ترووسکه بوو.

                 ئه‌و (که‌س) نه‌بوو.. 
شوباتی ١٩٩٩ 

هه‌ولێر

٨٣


	درنه‌واییم

به‌چبێ ؟

 3.16 KB,48x100.jpg – Burhan Hejar-             
له‌هه‌ر بزرستانه‌ک ده‌ژیم                
   سواری شه‌پۆله خێرایه‌کانی ئارامیی ده‌بم و

   خۆم په‌یدا ده‌که‌م،

شه‌قاوه‌ک دوورتر له‌و نێزیکاییه

له‌ که‌ناره‌کانی نێزیک رۆشنایی داده‌به‌زم

      ته‌مومژه‌کی چڕ

      به‌ژنی ته‌مه‌شاکردنه نه‌ینۆکه‌ییه‌کانم ده‌‌ته‌نی..

   شتاقه ئه‌ستێره‌ش ناجریوێنن

      عاسمان به په‌راسووه‌کانی شه‌و ته‌ندرایه،

درنه‌واییم به‌چبێ  

تازه ئه‌وشۆ رۆژهه‌رنایێ؛ 

      گوره‌به‌ڕۆژه‌کان سووڕبخۆن..


٨٤


	جیهان له سه‌ره‌مه‌رگه و

            چاوه‌روانی منه گیانی به‌به‌ربهینمه‌وه !
ئه‌منیش بمرم هۆنراوه زندیم‌ده‌کاته‌وه،

له‌ هه‌ر ده‌رکه‌کی ده‌چمه ژۆرێ 

                   خۆم ده‌بینمه‌وه..

له‌ هه‌ر جه‌نگه‌ک به‌سه‌رده‌که‌وم 

                   به قه‌دی ئاشتی‌دا دێمه‌خوارێ،

دیسان ده‌رکه‌ک ده‌یێخمه سه‌رپشت

به‌سه‌ر سینگی شه‌وه‌کیدیدا ده‌که‌وم؛

   له‌ باغه‌کی چۆل و پڕ جێپێ

          جێپێی ئاڤێستا، ته‌ورات، ئنجیل،

          قورعان، تێکڕای ئه‌ندێشه‌ ژه‌هراوییه‌کان..

بۆنی هه‌روه‌شانه‌وه‌ی خۆشه‌ویستیی و

               دامه‌زراندنی رک ده‌که‌م،

درنه‌واییم به‌چبێ و به‌چ درم‌بده‌مه‌وه؟! 
درنه‌واییم به‌چبێ .. تازه ئه‌وشۆ مانگ‌هه‌رنایێ؛ 
          ئه‌ڤینداران له رۆشنایی بگری،
ئاداری ١٩٩٦ 

ولیان - ئێران

٨٥ 



	ژانوژوو
         پێشکێشه به‌و جاحێرانه‌ی: ‌(جوانییه‌‌کانیان سه‌رپۆش و 
                                رازه‌کانیان په‌نهان و  

                                      حه‌زه‌کانیان قه‌تیس)کراینه.

ئه‌ڤین خه‌ریکه سه‌رهه‌رگری !
له حه‌ژمه‌تی په‌ژمورده‌یی جوانییه‌کانو

   خه‌ریکه تێکڕای چاوه‌کان دابڕژێن..

ئه‌وه‌ی له‌پاش ره‌نگوڕووه پۆشرایه‌کان به‌جیما 

              تاقه ئه‌لبوومه‌ک بوو 


٨٦


	له تابلۆی ئه‌‌ڤینه ساردوسڕه‌کان.  
*            *            *

ئه‌ڤین خه‌ریکه سه‌رهه‌رگری !

له حه‌ژمه‌تی حه‌شاردانی رازه‌کانو

   خه‌ریکه تێکڕای ووشه‌کان هه‌ربوه‌رن..             ئه‌وه‌ی له‌پاش ده‌ووزاره سه‌رمۆره‌کان به‌جیما

              تاقه کاسێته‌ک بوو

              له ده‌نگی ماچه دووراودووره‌کان.  

*            *            *

ئه‌ڤین خه‌ریکه سه‌رهه‌گری ! 

له حه‌ژمه‌تی په‌نگانه‌وه‌ی حه‌زه‌کانو
   خه‌ریکه تێکڕای جه‌سته‌کان دابڕزێن..

ئه‌وه‌ی له‌پاش به‌ژنوبارا داخرایه‌کان به‌جیما

              تاقه شووشه‌ک بوو 

              له‌ بۆنی ئاره‌زووه په‌نگخواردییه‌کان.

ئاخ له‌ داخی ده‌‌نگوڕه‌نگی بنده‌سته‌ییو 

          ئه‌ڤین خه‌ریکه سه‌رهه‌رگری

              خه‌ریکه گیانی ده‌ربچی.

ئاداری ١٩٩٩ 
هه‌ولێر


٨٧


	ژان له ژووانه‌ک

پێشی ده‌مه چوسته‌کانی شه‌وبوونه‌وه

له‌سه‌ر مێزه‌ک - ره‌نگاره‌یی -

         به‌ رووبه‌ری نیگایه‌کانم داپڕژا..

   له‌سه‌رخۆ پچڕامه روخساری شه‌وگرتیی، 

دووبه‌دوو - ئه‌من خانه‌خوێ .. ئه‌و مێوان -

هێشتا 

ده‌مه چوسته‌کانی شه‌وبوونه‌وه دانه‌هاتبوون

      ئه‌وه چه‌پکه‌ک نیگای قرتای

      ئه‌وه ده‌مه‌ک خه‌نده‌ی وه‌ستای

      ئه‌وه گۆلمه‌ک ماچی هه‌روه‌ری...

          تا له‌ده‌می بێ‌منییداپه‌کی‌له‌سه‌رم نه‌که‌وی.

ده‌مه چوسته‌کانی شه‌وبوونه‌وه داهاتن

   هه‌ر دووبه‌دوو - ئه‌من خانه‌خوێ .. ئه‌و مێوان -


٨٨


	تا له‌ده‌می بێ‌یه‌کدیدا 

               په‌کمان‌له‌سه‌ریه‌ک نه‌که‌وی

                        له‌منه‌وه داگیرسا  

                       له‌ویه‌وه تاوامه‌وه.

که شه‌وبۆوه

   هه‌ر دووبه‌دوو - ئه‌من خانه‌خوێ .. ئه‌و مێوان -

ئۆف له‌ شه‌وبوونه‌وه‌ و 

          به‌گه‌ڕکه‌تنی ده‌مه سسته‌کانی

مێزه‌که‌م داڕووخا...

           نیگا و خه‌نده و ماچه‌کانمی خڕ پێچاوه و

           هه‌ر ئه‌و به‌جیهێشتن.. 

                           به‌جیهێشتم !

ئۆخ له شه‌وبوونه‌وه‌ و 

          به‌گه‌ڕکه‌تنی ده‌مه سسته‌کانی..
تشرینی دووه‌می ١٩٩٧ 

هه‌ولێر


٨٩



	پێکچوون

هیچ عه‌نتیکه نییه 

   ناخه‌ک به روخساره‌کی بچی ..  

   که‌ناری گۆمی ئاره‌زووشم 

       به لێوانی ئه‌و که‌سه قشت‌وقۆزانه‌ی 

       خۆشمده‌وێن و دڕدۆنگیشم‌لێیان،

ئۆخه‌ی.. ئه‌توش بێدارتری له خۆتی بێ‌په‌نجه‌ره‌یی و           ره‌ڕه‌وه‌ی سه‌رده‌میش له دوادوایێت ده‌چه‌رخی،

٩٠


	پێشان 
سه‌رگه‌رمی سه‌نگه‌رلێدانه‌ک بووم له‌ ناو با

تا شه‌ڕوانه‌ ئه‌فسانه‌ییه‌کان و

سوارچاکه نوستییه‌کانی سه‌ر گۆڕه‌پانی ئه‌ندێشه‌مه‌ندان

        له‌سه‌رم نه‌که‌نه ته‌پوتۆز، 

هه‌نووکه‌ش 
پایزه در هه‌میشه به‌هاره‌که‌ی من .. 

            به ئاگایه

            هاوین رادێخی و جستان به‌خۆیداده‌دا..

   به هورده‌ییش..هورد و درشتی

                 رازه‌کانی پووکانه‌وه‌ی دۆستێنیی 

                 - ئی من و ئه‌وان - هه‌ستپێده‌کا.

هیچ عه‌نتیکه نییه 

   روخساره‌کیش به ناخه‌کی بچی..

ناخه‌که‌ش به منی دوڕ سه‌نگه‌ری هۆنراوه و

ئه‌منیش بێجگه له‌خۆم .. له هیچ ئافه‌ریده‌کی !
تشرینی دووه‌می ١٩٩٥ 

چندار – ئێران

٩١


	هه‌ره‌سنامه

گوزه‌ران له‌سه‌ر باری په‌پووله‌کی کافووریی

      ژیانه‌کی سه‌رکه‌شانه‌م ده‌گوزه‌راند..

په‌ڕاگه‌نده‌یی لێواری ده‌مه په‌مبه‌ییه‌کان

      گۆرانییه سه‌رمه‌شقییه‌کانمی هه‌ربزوڕکاند..

په‌‌ککه‌وته‌یی دوڕ په‌ڕاوه تۆزلێنیشتیه‌کان

      سرووده سه‌رفرازییه‌کانمی هه‌رکڕوزاند ...

ئه‌ی تاخلچه هه‌ره برنده‌که‌ی ژۆری پڕ ئه‌ندێشه

گوردانه ناسک و ره‌نگ‌ که‌سک‌وسۆره‌که‌ت

به‌خشرایه 

نه‌مامه ته‌ڕپیره‌کانی جوگرافیای سه‌رمه‌ستیی 

     - چه‌چه‌کانتان خۆشبی به‌چکه گرینۆکه‌کان -   ‌

گوره‌کان بێ قرتان و بۆنکردن

   گورئاسا به‌خێوکران


٩٢


	  هه‌یته بێ‌ئاره‌زووه‌کان له‌بنوبۆتکه‌وه هه‌ریانکێشان

   خۆره‌پۆکی مێژووی سه‌رسه‌ختییان پێڕامارین..

دیواره‌کانی ناگزووریی یێخرانه سه‌رپشتێ

له‌پشت په‌نجه‌ره‌کانی حه‌ز و تۆره و ئاینده‌ش

         تاقه دیمه‌ن

         ئه‌فسانه‌ی هه‌ره‌سه به‌سه‌ر هه‌ره‌سزاده‌کان،

له کیسه‌ی هۆنه‌ران بڕژێته‌وه ؛

      هیج/ هۆنراوه به‌ده‌ست !  

به درنیاییه‌وه ئه‌وه‌ش هیچ و هه‌موو تشته‌که..

سوپاسگوزارییتان ده‌که‌م.

شوباتی ١٩٩٦ 

شه‌هریار - ئێران


٩٣


	چاوه قه‌تێییه‌کان

سه‌رپێیی لێممه‌ڕۆنه و 

خۆت تاوانباری چاوه قه‌تێییه‌کانت مه‌که

        که ئه‌من پڕ به‌ قه‌واره‌ی چاوانم

                    له نیگایانت ده‌گرم،

ئه‌من هه‌رده‌م 

له‌ودیوی توی دیواره بێ په‌نجه‌ره‌کانتم

      چ سه‌یروسه‌مه‌ره‌که رازه‌کانتم لێوه‌شێری ؟!.. 

  خۆ (پایزه در هه‌میشه به‌هاره‌که‌ی من)

      نه ده‌زانی زریان و لافاو چییه 

      نه خونچه‌گورانیش ده‌وه‌رێنی،


٩٤


	له ئاره‌زووپه‌روه‌ره‌کی مه‌سه‌نگرێوه 

         خۆت تاوانباری چاوه‌ قه‌تێییه‌کانت مه‌که،

ووریابه چه‌چه‌کانت ناسکن

به‌ته‌نێ ئه‌نگوسته‌کانی من ده‌زانن

             چجۆریی رایانمووسن !

ده وه‌ره و خۆت فجوڕی هه‌مێزم‌که..

له هه‌مێزی شاره‌زای من

         قولانج.. قولانج، به‌ژن‌ده‌که‌ی..

         سه‌رله‌به‌ری ئاره‌زووه‌کانت داده‌مرکێن،

ده وه‌ره و خۆت فجوڕی هه‌مێزم‌که..

له هه‌مێزی شاره‌زای من

         قولانج.. قولانج، به‌ژن‌ده‌که‌ی..

         سه‌رله‌به‌ری ئاره‌زووه‌کانت داده‌مرکێن،

ده وه‌ره‌ و 

چیدی خۆت تاوانباری چاوه قه‌تێییه‌کانت مه‌که.

کانوونی دووه‌می ١٩٩٦ 

مه‌لارد – ئێران


٩٥


	سۆزباران

دیواره‌ک له خشته‌کانی شه‌و هه‌رده‌چنم

تا رۆشنایی رۆژه ره‌نگ‌ته‌رخه‌کان

             جه‌سته‌م ئالووده نه‌که‌ن..

      لێوه‌ زه‌قنه‌بووتییه‌کان

      هه‌نگینی گیانی شه‌که‌تم هه‌رنه‌مژن،

ئه‌وێشه‌وێ

سه‌رگه‌رمی له‌گۆڕنانی گوره ره‌شه‌کان بووم

      په‌نجه‌کانم هه‌روه‌رینه 

                 جامی ژه‌هرنۆشینی سبه‌ینێم..

٩٦


	دوونێشه‌وێ 

که له ناشتنی گوره په‌مبه‌ییه‌کان بوومه‌وه 

     چاوه‌کانم په‌ڕینه ژۆره‌کی پڕ له نیگا و

     لێوه‌کانم ژۆره‌کی پڕ له ماچ..،

ئه‌رێ چده‌بوو

ئه‌وشۆ

گور.. گور، تاسه‌ی نیگا شه‌رمنه‌کانت

          تریوه‌ی لێوه‌ ته‌ڕه‌کانمی

    بتکاندبایه پێکی چاوه مزره‌کانت !..

سبه‌یشه‌وێش .. بێ‌چاوه‌ڕوو

         - به‌ یه‌ک چه‌پکه نیگای نه‌رم -

     تفری نه‌ریتی لێوانتم راماریبا و

به ده‌‌نگی مرچه‌ی ماچه‌کی پڕ به‌ده‌و

بمردباین و زندیباینه‌وه

           بمردباین و زندیباینه‌وه.

ته‌مووزی ١٩٩٥ 

هه‌ولێر


٩٧


	ره‌هایی

سه‌رده‌مه‌کی

له‌سه‌ر له‌پی ده‌سته‌کانم ده‌ڕۆیشتم

   گوره‌کی بنه‌وشه‌ییم نه‌دیته‌وه 

      بۆنی هۆنراوه و

      پرچی 

     (پایزه در هه‌میشه به‌هاره‌که‌ی من)ی لێبێ،

سه‌رده‌مه‌کیشه

ده‌سته له‌شه‌خته‌گیرایه‌کانم 


٩٨


	به‌سه‌ر ته‌رمی تێڕوانینه‌کانمدا هه‌رخرایه؛

      بێجگه له بۆنکه‌لاکی ووشه (پیرۆز!)ه‌کان

      بۆنکه‌لاکی 

      قورعان، ئینجیل، ته‌ورات، ئاڤێستا ...

                        بۆنی چیدیکه ناکه‌م، 

ئای له ره‌هایی ده‌سته‌کانم

چه‌ند پڕ بایه‌خن 

   لۆ لێدانی سه‌نگه‌ره‌کی دی

تا به‌ده‌سته‌ک

   ووشه و پرچ بهۆنمه‌وه

به‌ویدیکه‌ش

      هه‌رچی ووشه‌ی (پیرۆز!) هه‌یه 

                 له گۆڕیان‌نێم.

ئاداری ١٩٩٧ 

خوی - ئێران 


٩٩


	ئۆقره

به‌دیار رۆژاوابوونه‌کی دیکه هه‌رتروشکایمه

   لقه‌ ترووسکه‌کم 

           له‌سه‌ر به‌ڕکی ئه‌ندێشه‌م‌نایه..

ده‌مناده‌م تاوه‌بارانه‌ک داده‌کا

       نیلۆفه‌ره په‌مبه‌کانم لێ‌کورژده‌کاته‌وه،

ره‌نگه تا لێوم لۆ ماچه‌کی ده‌بزوی..

   یان ئاسۆیه‌ک ده‌به‌خشمه چاوه‌ ماندیه‌کان


١٠٠


	            گه‌له‌ک ئه‌ستێره‌ به‌زگ‌بده‌ن !

نازانم نه ده‌ستووره‌کی تازه‌م پێیه

                 لۆ ژیان و ژووان

      نه رووباری رامووسانه‌ک رامده‌ماری ؟ 

ده‌ی..! ده‌‌با ئه‌و ئێواره‌ش دابێ..
به‌رکه چرابارانه‌ک له‌خۆم‌بگری و

        نیلۆفه‌ره‌ په‌مبه‌کانم داگیرسێنی.. 
تا ئه‌منیش بنوشتێمه‌وه‌ 

   سه‌ر نه‌مامه‌کانی بیرکردنه‌وه‌م

         یان یاسایه‌کی بێ رێسا لۆ ماچ بهۆنمه‌وه‌

    یان پوخته خۆم   

         به‌ئه‌سرینی چاوه‌‌ برسییه‌کان بشۆمه‌وه .

تشرینی یه‌که‌می ١٩٩٥ 

چندار – ئێران


١٠١


	رۆنتر

به‌سه‌ر روخسارت ده‌دره‌وشێمه‌وه

     شه‌پۆلی تارماییه‌کان ده‌مکوژێننه‌وه..

نا.. نا، ئه‌ی شه‌که‌تترین شۆخی شه‌ته‌کدرای سه‌رده‌م

بمبه‌خشه.. له‌و وه‌رزه‌ی شه‌ڕی (جه‌نگ و جه‌نگ)ه

   ئه‌من چیدی به په‌ڕنده‌ی خۆشه‌ویستییت ناچووێنم 

ئه‌توش ئه‌من به خۆت

   تا له‌ناو سه‌نگه‌ری گور لۆیان‌دامه‌زرێین..

وه‌ره .. وه‌ره با هه‌ر ئه‌وڕۆ

به‌رده‌که‌ی ئامانج هوردوخاش بکه‌ین

     به ئه‌ندێشه‌ش برێین ئه‌تو چاوه‌ڕوانی‌مه‌به،

وه‌ره با هه‌ر له‌بن ئه‌و ره‌هێره‌ی تارماییه‌ش

چه‌تره‌ک له دره‌خشانه‌وه‌ی روخسارمان هه‌رکه‌ین

     زه‌یتوونی چاوه‌کامان بکه‌ین به پێخۆر 

    پێک.. پێک، ره‌نگوڕووی رۆشنایی هه‌رده‌ین.

ئابی ١٩٩٥ - هه‌ولێر


١٠٢


	ده‌نگدانه‌وه
ده‌نگه‌ک دێ

له ده‌نگی سوتانی هه‌روه‌سته‌کانم ده‌چی

    که له ناوانی به‌رده‌ک و به‌رده‌کی‌دی

    سه‌نگه‌ره‌کی پته‌ویان داتراشیه.

له پنته رۆشنه‌کانی 

              ئه‌ودیوی دیواری نائارامیی

   خانیۆکه‌کی بێ‌حه‌وشه

               له ده‌نگ قیتده‌که‌مه‌وه..

   تا له‌وێ

   له‌ ناوانی په‌نجه‌ره‌ک و په‌نجه‌ره‌کی‌دی

          به تیچاوه‌کی بژیێمه‌وه..

   له ناوانی کاره‌ک و کاره‌کی‌دی

          به هه‌ناسه‌کی ببوژێمه‌وه..

   له ناوانی بێده‌نگییه‌ک و بێده‌نگییه‌کی‌دی

          به ده‌نگدانه‌‌وه‌کی بته‌قمه‌وه ! 

ئایاری ١٩٩٦ 

که‌ره‌ج – ئێران


١٠٣


	لێوڕانابینم..
سێبه‌ری تۆخی که‌رتکه‌رته‌یی گیان

        ئاواز؛ تیشک‌و‌تاو 

        سه‌رده‌م؛ چه‌واشه

    موچڕکه‌ئاسا.. نوقرچه‌ی مۆخی هێسک ئاوله‌مه‌ن،

شۆڕابه‌ی گورگه‌ی ته‌لاران ، جێخشخشۆکێی ته‌لانان

             هه‌ردووک به‌ره‌و که‌ندوڕن..

هه‌ی له بیژییانت که‌وی

   خۆت فجوڕی بوونی ژه‌نگن‌که

هاوار : نووسکه‌نووسکی دوڕ هه‌واری کاولگه‌یه

                         لێدوانیش : وه‌ڕین،

زارۆکه پرچ‌تووکنه‌کان 

       له په‌ناوپه‌سیوه‌ک، بنپنچکه‌ک...

                   چاویان ده‌پشکوی

ته‌مه‌ن قرچۆکیی به‌ به‌ژنی ئاودامه‌نه  

    ده‌نگدان گێلووێلیی سه‌ر گووفه‌ک،


١٠٤


	سه‌رکرده ئه‌ندێشه‌ییه‌کان گڕوێره‌ک به‌به‌رکێ‌ده‌که‌ن

     ده‌ووچاویان به ئاوی چاره‌سه‌ر بخه‌مسێ

له‌و وه‌رزی بینه‌ونییه‌دا، 

          بینه‌وبه‌رده‌دا..

بارستاییه‌کی لووتکه پڕ، چارپه‌ل‌به‌سترای

     داشدامه‌ی چه‌رخی گه‌ڕه‌لاوژێی راستۆکییه..

رسته‌ی گه‌رده‌ن گرده‌وگرد 

په‌تی هه‌ریریی سێداره،پردی ئه‌ندێشه، داوی ڤیان

         داوه‌ڕستی چورچه‌ی بێزاخ و گومڕایه

له جۆمه‌وه ئاسۆ ته‌رخ

جۆمه‌ک، دوو جۆم، ده‌ جۆم... له شاره‌ک ته‌خته‌که‌ین

چه‌نه‌لێده‌ری لاجانگ هه‌رپه‌رمی

له به‌رده‌وه بنار ره‌ق

به‌رده‌ک، دوو به‌رد، ده به‌رد... له شاره‌ک رێکه‌خه‌ین

درخێوراوه‌ی ریچه‌ی چوێڕووێڕ.

لێوڕانابینم

جه‌سته‌ په‌نگری گیان خۆره‌مێشیی

له نه‌وراییه‌ک‌را لۆ یه‌که‌کیدی

   ره‌وت؛ بازنه‌یی .. ته‌کان؛ قۆناغی پاشه‌وپێشه...


١٠٥


	ته‌پۆلکه ملکه‌چی چاره‌به‌فره

لێوار زه‌ند‌قچووی سه‌راو

به‌سته‌لۆکی بنهه‌نگران

      جێته‌ختی ته‌خته‌بانی حه‌ملاندنه..

وه‌ره پێکه‌ک له نه‌رمایی جه‌سته‌ی گیان فڕکه

نه‌بادا له رێوبانان سه‌رخۆشی لارێیان‌ بی

درنیاش؛ ماچ له‌ سمێران

             له مه‌مکان

             له هه‌مووی... هه‌ر ماچه

                به‌س چێژیان جواێزه‌.

١٩٩٤ 

هه‌ولێر


١٠٦


	ئاوازی نان
پێشکێشه به :

   سه‌رکرده‌کانی ( یه‌ک ده‌رزه‌ن پارت و رێخراوی خۆ به‌ مارکسییزان ) 

 که له‌سایه‌یاندا کرێکاران له ساده‌ترین مافی چینایه‌تییان بێبه‌شن.

دڕدۆنگیی به‌ژنی شه‌قامی داگرتییه

   کۆستبارانه‌که.. خه‌م به خه‌م ده‌که‌ویته‌وه

هه‌رکه‌سه‌و ته‌رمی خۆی خستیته سه‌رشانی و

                              رێی‌گرتیه...

   هه‌یه به‌ره‌و هات ‌و نه‌هات

   هه‌یه نه‌هامه‌تیی و ئاسته‌نگ. 

ئه‌وان کۆست به کۆست ده‌سپێرن 

      به خه‌م دری خه‌مخانه‌یان ده‌ده‌نه‌و،

لۆ پێشه‌وه 

گازانده له‌و پوشته‌مرۆڤه بێ‌شنگانه‌ ناکرێ

      به‌ ئاوات‌‌بوون 

               په‌یکه‌ری له‌بیرچوونه‌وه

               لۆ ته‌رمه بێ‌نازه‌کان دابتراشن..


١٠٧


	ئه‌وه شتۆ شۆڕه‌سواره 

له حه‌ژمه‌تی چۆلیی شه‌قامه‌ بزره‌که‌ی

     بسکی شۆستان ده‌ڕنیته‌وه !؟

ئای له‌و کارخانچییه بێ‌سه‌روبه‌ر و گێژانه

چه‌ند به‌ ئاسانیی ده‌یانه‌وێ

    به‌ سۆزی ئاوازه‌ک سه‌ما بکه‌ین 

         ره‌زمه‌کانی له‌سه‌ر ترپه‌ی   

    دری گه‌رمی خۆشه‌ویستیی هۆنراوه‌ و نان

                               دانه‌ندرایه، 

کۆستبارانه‌که نه‌بیته‌وه..

ده‌یانه‌وێ چه‌ند به ئاسانیی

          نان – به‌ته‌نێ به چرا – ببینینه‌وه !
         خه‌م – به‌ته‌نێ به خه‌م – بشۆینه‌وه !

ئای له‌و لاجانگ‌حیزه بێ‌زاخ و قه‌له‌زراوانه

         چه‌ند به ئاسانیی ده‌یانه‌وێ...

نیسانی ١٩٩٣ 

هه‌ولێر


١٠٨


	وه‌رسووڕان
بۆ (..... ، .....) 
له شه‌وه‌کی ره‌شتر له کراسی داکه‌ پرسه‌گرتییه‌کان

تازه  ده‌گه‌ینه ده‌ڤه‌ری ئه‌و پێده‌شته به‌رینه:

   ژنانیان به ئاگری ئاره‌زووی پیاوانیان خۆده‌سوتێنن

   پیاوانیان به سه‌رکه‌بزۆتی جه‌سته‌ی ژنانیان

               زامی پشتی هه‌سپه‌کانیان سارێژده‌که‌ن،

تازه زه‌وی به سپێده‌ درۆزنه‌که هه‌رناخه‌ره‌تێ

          باوه‌ش لۆ گزنگ بکاته‌وه و

ئاسۆش به‌ره‌و لێره‌وار

                به‌سه‌ر به‌ژنی‌له‌بارانگیرای تێبپه‌ڕی..

چێتره لێره .. خۆم به‌سه‌ر خۆمدا واژیی‌ بکه‌مه‌وه

   تا چاو بڕیکرد له قازوقورینگان راماین

   لافاو جێپێی سه‌ر لمی لێواری ئاوه‌کانی له‌ده‌ستداین 

چیدی پێخوستی ناو خۆره‌پۆکی سه‌رڕێی گومڕایان مه‌به

چێتره له‌وێ .. خۆت به‌سه‌ر خۆتدا نخون بکه‌یه‌وه 


١٠٩


	داری بریایێ پنجه‌گیایه‌کی هه‌تاو نه‌دیده‌ی

                   بن بۆشکه‌کی ژه‌نگگرتیی نییه

تا گور ئاسا بیقرتێنن و 

          له گوردانی کۆشکه‌کی مه‌خمه‌لیی بیچینن،

ئه‌من لێره .. عاسمانی کیشوه‌ره‌کان 

             له‌یه‌ک ده‌دوورم و له‌بن خۆمی رادێخم..

با هه‌ر 

( ره‌نجی بیروبازووم- نان و

چاوه کشت‌و پڕ ترووسکه‌کانی پایزه- چرا و

ره‌زمی‌سیمفۆنیای هۆنراوانم- شه‌یپووری چه‌وساوان)بی،

   ئه‌من هه‌ر لێره.. 

        خۆم به‌سه‌ر خۆمدا واژی ده‌که‌مه‌وه

   ئه‌تو هه‌ر له‌وێ.. 

        خۆت به‌سه‌ر خۆتدا نخون بکه‌وه.

کانوونی یه‌که‌می ١٩٩٤ 

هه‌ولێر


١١٠


	نۆژه‌ن
هاتینه‌وه.. په‌ژیوانین

تێهه‌رده‌چینه‌وه.. هه‌ر به‌رایی به‌گومانین

   نابی وه‌بی !؟ 
ئه‌وه گوزه‌رانه 

یان کولێره خه‌ونه‌کانی چه‌رخی چه‌واشه !
پێوه‌ندپسان .. لۆ برسیێتیی شکان ‌نه‌بی

                         ‌  به‌چ د‌ه‌چی،

کێ توانی 

یان کێ ویستی.. له‌سه‌ر سه‌رتیله‌ی کاروانسه‌رایه‌ک
                چرایه‌ک داگیرسێنی ؟
ئه‌ها ئه‌وه‌ته 

   ئه‌من، ئه‌تو، ئه‌و، ئه‌وان...

که خاوێنترینیانین

باوه‌شمان


١١١


	له‌ کۆشی سۆزفرۆشه‌کی
   له‌ هۆشی  ده‌رمانخۆره‌کی

   له‌ ساخته‌بازیی پارێزه‌ره‌کی

   له به‌روبه‌رپژدێنی سه‌رکرده‌کی

   له به‌ڕک‌وبه‌رباغه‌ری قاچاغچییه‌کی .. پیستره..

ناچارین تێهه‌رچینه‌وه

        به‌ران به‌رایی هه‌ر به‌گومانین

چار نییه و تێهه‌رده‌چینه‌وه 

       به‌ران.....

چار نییه‌ و....

چاررر... ؟ ... 

١٩٩٢
هه‌ولێر


١١٢


	ئه‌شکه‌نجه

ئامانج؛ شابه‌نده‌ر .. هه‌ر‌تشته‌ک؛ قاتیی

   نه‌قیزه‌ی لێزه‌ر کاروان ‌بزوێنه‌

مێزی مفته‌خۆر؛

   کۆکتێل : ئاره‌قه‌ و  ئه‌سرین و خینه‌،

تا دێ جوغزی مه‌ینه‌ت ده‌کشێ

شابه‌نده‌ریش دوور و دوورتر..

    که‌چی ئه‌مه.. هه‌ر ده‌کوتین و 

                 هه‌رتشته‌کیشمان قاتییه


١١٣


	ئه‌وه‌یه جه‌زره‌به !

په‌تی هه‌نگڕان و په‌تای ناگزووریی

               چندرای یه‌ک داون

حه‌زی تامه‌زرۆ و ئایدزی مه‌رگ

               جمکه‌ی یه‌ک ده‌ردن

جه‌سته‌ی شه‌که‌ت و که‌له‌شی زه‌غه‌ل 

                 به‌ری یه‌ک بارن...

ئه‌ری کێهان مرۆڤگه‌ل به‌دوو قه‌لقه‌لاشک ده‌که‌ون

         تا به سیکارده‌کی کول و ژه‌نگاویی

         مێخه‌کی مۆخی ناخیان داغ‌ بکه‌ین؟
خه‌ریکه سێداره بگوازیته‌وه

     له‌باتی مێگه‌لی مرۆڤ 

         نان و گور و چرا،

ئه‌رێ ئه‌وه نیشتمانه یان زێدی سۆزگبوون !؟

ئه‌رێ ئه‌وه ئاوات و ئامانجه 

                   یان دوورگه‌ی ئه‌ندێشه‌ئامێز !؟

      ئه‌رێ ئه‌وه نیشتمانه یان زێدی سۆزگبوون !؟ 

١٩٩٣ 

هه‌ولێر


١١٤


	هه‌میشه زیندان
ساردبوونه‌وه‌ی نیگا په‌رتبووه‌کان به‌‌برینه‌کی ته‌ڕوتازه

ساکه‌ڕوومه‌تی بێ‌شوختت  چلووره رۆندکان  ده‌گری..

وه‌ی له‌و گه‌ردوونی تامه‌زرۆیی و سه‌رشکسته‌ییه

   به‌شه‌و زیندانی رۆژگاره‌کی زیندانییترین به‌رده‌وام، 

چمان‌داوه له‌ رۆشناییه‌ هێمنه‌کانی 

        سه‌رمێزه مه‌خمه‌رییه‌کان..

وه‌ره با ئه‌ستێره‌کی گه‌رم له‌سه‌ر په‌نجه‌مان راگرین

چه‌پکه‌ک تیشک له‌خۆوه‌رپێچین

له‌سه‌ر رووبه‌ری هه‌ناسه‌ی ئه‌ڤینه‌کی مه‌زنتر

         گۆلمه‌ک غه‌ڕه‌په‌نگر بچینین  

                  تا خه‌رمانه‌ک تیشک بچنینه‌وه

          گه‌رمه‌سێره‌ک په‌یدابکه‌ین

                        کوێستانه‌کی لێهه‌ربێخین..

نا نا ئه‌من چیدی زه‌رده‌په‌ر ناکه‌مه به‌رگم


١١٥


	  مه‌رگی فڕنده‌‌و ئه‌ستێره‌و هۆنراوه‌‌ی له‌سه‌ر هه‌رقه‌نم،

وه‌ی له‌و گه‌ردوونی تامه‌زرۆیی و سه‌رشکسته‌ییه

   به‌رۆژ زیندانی شه‌وگاره‌کی زیندانییترین به‌رده‌وام

گه‌رمبوونه‌وه‌ی نیگا چه‌قبه‌ستیه‌کان به‌برینه‌کی ساردوسڕ

   ساکه‌ڕوومه‌تی بێ‌شوختت نیفۆ ئاسا لۆچ‌لۆچ ده‌بی.. 

نا نا ئه‌من چیدی زه‌رده‌په‌ڕ ناکه‌مه‌ ئارام

   مه‌رگی په‌پووله‌و گورو کولێره‌ی له‌سه‌ر هه‌رقه‌نم

وه‌ی له‌و گه‌ردوونی تامه‌زرۆیی و سه‌رشکسته‌ییه

      به‌شه‌و و رۆژ 

      زیندانی سه‌رده‌مه‌کی زیندانییترین به‌رده‌وام.

ئه‌یلوولی ١٩٩٢
هه‌ولێر


١١٦


	هه‌ڕه‌ت
پێشکێشه به- پایزه- ی ئه‌ڤیندارم  

داوه‌پرچه‌ک .. گزنگ‌پڕژێن

چۆڕاوگه‌ی به‌‌ژنی حه‌سره‌تمه

          به که‌مه‌ری داخزاندا هه‌رده‌وه‌ری،

مه‌گیرانیی به ده‌نکه لمه‌ک

   دندووکی ئاینده گلێنه ده‌ڕژێنی

          کۆره چاوساغی ته‌مه‌ن.
گۆنام نه‌خشه‌ی وراته‌کی خوونتێزایه            

١١٧


	             لێویش مۆره‌کی دزرای..

هه‌نووکه هه‌ڕه‌تی ئه‌وه‌مه

بناوانه‌ک -  شیرناوی گیان .. تاراوی ماچ -

       روو له هه‌ورازی بابمردیی و

       به‌ره‌و کێرگه‌ی پرچ هه‌رقه‌نم..

تا ئه‌و ده‌مه‌ی مه‌رگ مێوانی گور ده‌بی و

          ژووان له په‌نای سابات ده‌مری

   گوره‌هۆنراوه‌ک - گه‌نم‌پڕژێن -

   گوره‌‌گه‌نمه‌ک - هۆنراوه‌پڕژێن - گورچن بکه‌م

               ژه‌هری ماچیش له‌سه‌ر گۆنا 

               هه‌نگینی گیانیش له‌سه‌ر لێو ..

ئایاری ١٩٩٣ 

هه‌ولێر


١١٨


	پایز

ئێواره‌کیان  

باخچه‌کیان ژانی ژووانی گرت

       وه‌به‌ر هاراوی هه‌ناسه‌ی پایزێ که‌تم !..

به‌هارم چوو.. گورم ژاکا ، هاوینم چوو.. په‌لکم وه‌ری

ده ئه‌ی پایزی 

له به‌هار فێنکتر.. درگیرتر.. قه‌شه‌نگتر...

         با وه‌رزه‌کان تێکڕا تو بن و
                 چرۆ و خونچانم وێکڕا دێ..

   ئه‌منیش: قل.. قل، هۆنراوه‌ی ته‌ڕ.. گیانمت ده‌مێ،

ده‌ ئه‌ی پایزی 

له‌ هاوین به‌تاوتر.. گه‌رمتر.. به‌جۆشتر

         با وه‌رزه‌کان تێکڕا تو بن و

                  چرۆ و خونچانم وێکڕا دێ..

   ئه‌منیش: گور.. گور، ئه‌ندێشه‌و سۆز.. ڤیانمت ده‌مێ،

ده‌ ئه‌ی پایزی له هاوین و به‌‌هار 

                  گه‌لله‌ک خۆشه‌ویستتر ...

حوزه‌یرانی ١٩٩٣ 
هه‌ولێر 


١١٩


	بێبایه‌خیی
پێشکێشه به ( .... . ..... ) 

بێبڕستیی هۆنراوه‌ و بلیمه‌تیی هۆنه‌ر هاوکوفی

 یه‌ک‌نه‌بان خۆم له رۆشنترین ژاوه‌ژاو لوولده‌دا.

لێوارمه‌رگ هه‌رمژین؛ مۆخه هێسک .. نۆژه‌ن ژیان 

سه‌رشێتی هوڕه‌بایه‌ک .. پرسه‌نامه‌کی له‌بیرنه‌کرای

رامووسان مه‌ینه‌تبار .. مه‌ینه‌تباران داده‌کا

بای ئه‌ڤین‌شێلدرای به‌رپێی پێنج مردیشۆر

ئه‌فسووس بێ‌گوڕتره به‌ره‌و حاخامستان به‌پێش‌خۆم‌بدا

بێ‌نانیی .. ده‌رد له‌ شنه‌ی ئێواران

بێ‌کاریی .. سندان له سروه‌ی سبه‌ینان

لێو هه‌ڵبڕین .. لێوبارانی گۆرین مه‌رگ

به‌زمستانگه‌له‌کی وه‌کییه‌ک .. پرسه‌نامه‌ی به‌سته‌زمانان

هه‌رم.. ئاو.. شه‌خته…
گۆلمه‌ک هێسکه‌په‌یکه‌ری گوره بنه‌وشه‌ییه‌که

فرمێسک له هیچ هیچتر .. زۆر

پێنج رک و بنئارۆزیی.. پێنج ده‌غه‌ریی و سه‌رقۆزیی

داده‌پرۆسی .. بێبایه‌خییش ده‌سته‌مۆ .

١٩٩٣ – ١٩٩٤
هه‌ولێر


١٢٠


	ناوان
له شه‌قامه‌کانی ئه‌و رووباره لێله

          - که گۆزینگمان ته‌ڕ نابی -

   ته‌ریک راده‌وه‌ستین..

سه‌رکرده و بنکرده چوختییه‌کان 

   خاووخلیچکیی

   به‌ به‌ژنی سۆز و هێمنییمان

                    داده‌بڕن،

ناوانمان گه‌ردوونه‌که؛

         هه‌ردوولا ته‌ڕبووی به‌ربارانه‌ک

            هه‌ردوو ئاوه‌ڕۆش زه‌ریایه‌ک،

ئا ئه‌وه‌یه ترۆپکی چه‌شه‌ و چێژ :

      - جگه‌ ئاو و با -

   له نان،

      له گور،

         له هۆنراوه...

   له هیچ هاوبه‌شیان نین !
شوباتی ١٩٩٣
هه‌ولێر


١٢١


	پرسنامه؟
سێ وه‌رزی له‌یه‌کنه‌چوو

          به پایزه‌کم ئاشنا ده‌که‌ن

          کتومت به‌خۆم ده‌چی ...

له که‌سه‌ک

   گور له یێخه‌ی هۆنراوه ده‌دا و

   هۆنراوه‌ش له یێخه‌ی ئه‌وینه‌ک،

هێی به‌هاری بن‌په‌لکه وه‌‌‌ریه‌کانی دری پایز

ئه‌و ئه‌وینه دره‌نگ‌ده‌مه مێوانته..

   بزانه هه‌تاوی پێیه ؟!

            که‌سکوسۆری پاش‌باران و

            تریفه‌ی مانگه‌شه‌وی پێیه ؟؟

ئه‌ی به‌هاری بن‌ په‌لکه وه‌‌‌ریه‌کانی دری پایز

ئه‌و مێوانه‌ دره‌نگ‌ده‌مه

به پایزی بن چوزه‌ره ده‌رکردیه‌کانی دری به‌هار

                     بناسه‌‌وه و لێی‌مه‌ترسێ !
ئاداری ١٩٩٣
هه‌ولێر

١٢٢


	حه‌ڤده‌ی چار
سارڕۆژی مه‌رگه‌کی ته‌مه‌ن‌درێژ

دیسان .. برووسکه‌کی پڕئازار

         گیانی ترووسکه‌یه له جه‌سته‌م ده‌گه‌ڕێ،

وه‌ی له‌و خامۆش‌سووتانه به‌سفتوسۆیه..

ئه‌وه چ به‌فیڕۆچوونه‌که؛

   شه‌و به‌ خه‌ونی رازه‌کانی رۆژده‌کاته‌وه

               تا له‌ باوه‌شیدا نه‌ژیم !

   رۆژ به‌ رازی خه‌ونه‌کانم شه‌وده‌که‌مه‌وه

               تا له‌ باوه‌شیدا بژیم !

ئای له سفتوسۆی ئه‌و خامۆش‌سووتانه...

سارڕۆژی مه‌رگه‌کی ته‌مه‌ن‌درێژ

   برووسکه‌کی پڕئازار له جه‌سته‌م بگه‌ڕێ 

   دیسان .. هه‌ر گیانی ترووسکه‌ بی،

                 هه‌ر مانی ترووسکه بی،

                     هه‌ر مه‌رگی ترووسکه بی !!! 
نیسانی ١٩٩٣ 

هه‌ولێر

١٢٣


	راسپارده
له په‌نا تارمایی په‌نجه گۆجه‌کان

چرایه‌ک به‌دی‌ده‌که‌ین

        ده‌مه‌ک به‌ تریفه‌ی مانگ ده‌چی

        ده‌مه‌ک په‌لکه‌زێڕینه،

به چ ده‌چی ! 

   کا په‌پووله‌کی سپی ؟..

   په‌یام..په‌یام، رازمان ببا؛

ئه‌ی چرا .. به‌مانگ برێ

           با خێرا بی لۆ جۆزه‌ردان،

ئه‌ی چرا .. به به‌هار برێ 

           وێکڕای په‌لکه‌زێڕینه

                  په‌لکه‌نانمان لۆ بینه‌،

خۆشت ئه‌ی چرا..

   - کز بی یاخود گه‌ش - 

      قیچه‌ک رۆشناییت لۆ بن خۆت هه‌بی !

کانوونی دووه‌م ١٩٩٣ 

هه‌ولێر


١٢٤


	شێست و پێنج برووسکه هۆنراوه

لۆ یه‌ک ترووسکه کیژ 
٨\٨\١٩٩١−٢٥\٥\١٩٩٢
(شه‌قراوه‌،هیران،رانیه‌،ده‌ربه‌ندی‌رانیه،سه‌رسیان،قه‌ڵادزێ،کۆیێ،هه‌ولێر)
‌

١٢٥


	وه‌رچه‌رخان
سه‌رم به‌کۆشی شه‌و ده‌که‌م

ترووسکه‌ دێ؛

         چه‌نگه‌ک له درم گیر ده‌کاو..

         به‌سه‌ر سووتانم وه‌رده‌کا،

هه‌ستم لۆ ناخم شل‌ده‌که‌م..

   ژانی دره به‌خورپه‌که‌م؛

   ده‌مهه‌‌ژێنی و ..

         تازه‌ڕازی ڤیانه‌کی نووم

   به‌گێچکه‌دا ده‌چرپێنی. 


١٢٦


	یه‌ک خه‌نده 
کاته ته‌مه‌نه‌کی رووت و شپرزه‌یه‌

         به‌سه‌ر تارمایی خامۆشییدا ده‌خشی

تانه‌ی سه‌رچاوه..به‌رانگژی بیلبیله‌کی برسی‌و تاسایه..

ئاکامیش چاوه‌ڕووانییه‌کی منجڕ و کوژه‌ره

         برژانگی تیژ و ره‌شی قرتاندیه 

               تۆڕی تێڕوانینی دڕاندیه..  

      له‌به‌ر ده‌روازه‌ی خه‌روه‌تگای ژیان‌‌بردنه‌سه‌ر

                              به‌ چۆکدا هاتیه،

سه‌ره‌نجامی خۆخواردنه‌وه‌ی سه‌رانگرێبوونی له‌سه‌رخۆش

           وێنه‌ی خه‌نده‌کی بێ‌وێنه د‌ه‌کێشی..

(کێ)ش چاودێره

با بێ چه‌قووی قه‌پێلکی‌‌چاوه ته‌پیه‌کانی

      به‌ملی له مووه‌ک باریکتری

      تاقه‌ بینه‌ره‌که‌ی فیلمی(یه‌ک‌خه‌نده‌) وه‌نێ ! 


١٢٧


	سه‌رچیغ مه‌چوو
تا نه‌هاتی

په‌نجه‌ت له هه‌نگینی گیانم هه‌رنه‌ینایه

         نازانی کێم،

تا ئاوازی ئاوه‌زیشم نه‌خینیه‌وه

هه‌رنازانی

خاوه‌ن رۆژه سۆرچنه‌که‌م

      له په‌ڕه‌نگی پاش زه‌رده‌که‌ی 

جۆلانه‌کی قنجیلانه‌ت لۆ چێده‌که‌م ... 


١٢٨


	پێشبینیی
ئه‌وه  ده‌رۆم 

     توش بێ‌ئاگای له‌سووتانم، 

رۆژه‌ک دادێ 

 ‌تو ده‌ڕۆی و

     من بێ‌هه‌ستم له به‌ستانت،

پاشه‌رۆژه‌کی دووریش؛

    سووتان و به‌ستان

ده‌بنه جۆته‌ک خۆشه‌ویستی ره‌تێندرای

      نه بێ‌یه‌کدی ده‌حه‌وێنه‌وه 

              نه‌ پێکه‌وه‌ش شادده‌بن.  


١٢٩



	ده‌ربه‌ستبوون

جه‌سته‌م خڕی 

   له‌ دوڕ مه‌کۆی چه‌شه‌وچێژدا له‌تانۆک‌گرت

رووت پێپه‌تیی له‌ئه‌شکه‌فته‌کی که‌س‌نه‌دی گیرسامه‌وه؛

خۆراک: کژوگیا، خواردنه‌وه‌: کانی، هه‌ناسه‌: بێگه‌رد

   تێر خۆمهه‌‌رسووی له خوساری چڕگه‌گیایه‌ک

   به‌رده‌زووره‌ک قڕێژی پیستم پێ‌ڕنی

   گۆلمه‌‌ک ئاونگی سه‌رپه‌لکی دارگیزه‌کم به‌خۆمداکرد

   له‌ باوه‌شی به‌رده‌مرده‌کی هه‌رکوڕمام..

هه‌ر که‌ خه‌وه‌کی بێ‌خه‌م‌وخه‌ونم شکاند

   تیشک و براچه‌ی گۆرینێ

                له‌سه‌ر تۆڕی دیده‌کانم په‌خش‌بۆوه !

   دیسان هه‌مان

   ئه‌ندێشه‌ی به‌ر له رووتکاریی و

   مه‌رگ ‌و جواناوی ناوانی شۆسته‌‌وشه‌قامی به‌رقه‌رام

              له‌سه‌ر دری خۆشه‌ویستیی ترووسکه‌که‌م

                                     هه‌رقه‌نده‌وه.


١٣٠


	وه‌رگۆڕان

له‌و ده‌مه‌یڕا 

چاوم به ژیان کردیته‌وه ‌و خۆم ناسیه

بێ رۆناکیی و ئاکامه‌ی

            یه‌ک شه‌قاوم نه‌هاویشتیه

ته‌نانه‌ت کاتی نوستنیش

ده‌ستم به رووی

   کراوڕۆژنه‌ و 

   چرا و په‌نجه‌ره‌ی ژۆره‌کان 

                  وه‌نه‌یایه،

له‌و ده‌مه‌یشڕا

ترووسکه‌کی گچکه‌لانه ..

               شانی له‌ شانم خشاندیه‌

          خۆم له‌ خڕی 

              رۆشناییه‌کان بێبه‌ش‌کردیه.


١٣١



	هاوده‌ردیی

ئه‌وشۆ گریام .. قه‌راش گریا،

ئه‌ز پرسیم : لۆ ؟
گۆتی : ئه‌وه سه‌رده‌مه‌که

       ترووسکۆکه‌ک 

            له چیوه‌ی به‌ژنم تۆرایه !
ئه‌و پرسی : لۆ ؟
گۆتم : ئه‌وه چل شه‌وه‌که

       چیوه‌ی به‌ژنی 

            ترووسکه‌کم لێ ته‌نرایه ! 


١٣٢


	سه‌ره‌ده‌ریی

ئه‌گه‌ر بێژم 

ئه‌تو له سیوانکه گچکه‌کانی

         سه‌ر زێی گچکه ده‌چی

ئه‌ی هاوار به‌ بارم !

 کوو .. راوکردنی راوچی 

              به‌ هۆشمدا بچی !؟


١٣٣



	به سنه‌وبه‌ریشم ناساندی
چارده‌ی مانگه و به‌ مه‌لوولیی 

له‌‌سه‌ر قه‌راتی ناوانی 

         هه‌ر(دوو زێ)دا هه‌رکوڕمایمه    

سنه‌وبه‌ر هات .. زاری دره به ‌زامه‌که‌ی

              به گێی دری‌په‌ستم وه‌نا:

'' ئه‌تو چما

هه‌ر به‌ته‌نێ خه‌می ترووسکه‌مانگه‌که‌ت له کۆر نایه

ئه‌ی ئه‌و هه‌ژار و بێ‌به‌رییه نه‌شمیلانه.. ناتوورژێنن 

   ناتبزوێنن .. په‌ڕی ووشه و هۆنراوه‌تیان 

                لۆ بکه‌یه چه‌ند هێلانه‌ک !؟
   ئه‌من به‌خۆم له چۆمه‌که‌ی (مه‌رزه‌وانان)

                    به‌ یه‌ک جاری گیانم سپارد

       هونه‌رمه‌ند و هۆنه‌ر نه‌ما نه‌مدوێنن ..

که‌چی ئه‌وان 

هه‌موو رۆژێ .. له‌بن خانیه رووخایه‌‌کان

               له سێبه‌ری بنه‌داره تێکشکایه‌کان

       مه‌رگی (له‌سه‌رخۆ)ت ده‌ده‌نێ ! ''.
١٣٤


	کۆره‌ڕاز

هه‌رچه‌ند ئه‌ندێشه‌ی وا خه‌مگر 

                    ئه‌وها تار و گورچیلکبڕ

نامۆ و ناکۆک و ناجۆر نین

   به‌ هه‌بوون و به بوونی من 

به‌ران تاکو به دیده‌ی خۆم 

           په‌نجه‌ی رکی تو  نه‌بینم 

              خینی ناخمی لێده‌تکێ

      چجار دره بێ‌ئۆقره‌که‌م داناورێ..

درنیاش‌به

تاکو ئه‌توم دووره‌ده‌ست بی

      راز و نیازم

      به‌ خودی ده‌وت نه‌کرۆژرێ

   هه‌ر به‌و ده‌‌نگوره‌نگه‌ی جاران 

           هۆنراوه‌ی ته‌ڕ.. گیانمت ده‌مێ.


١٣٥



	چین و ئه‌ڤین

ئه‌ز رۆژنامه‌ی''ئایسکراکه‌ی به‌لشفییان''م نه‌خیندته‌وه..
به‌ران کاته‌ک 

چرای دری هاوچینه‌کم ده‌کوژێننه‌وه‌؛

    هه‌ر به‌ بۆنی گێڕانه‌وه‌ی گۆته‌کانی 

    تامه‌زرۆم هه‌مووی ده‌شکێت و..

له‌وپه‌ڕی رۆنیی و دووربینیی 

گۆرانی لۆ ..

   ره‌شوڕووتی هه‌موو جیهان ده‌رێمه‌وه‌ .

*            *            *

ئه‌ز رۆشنایی''ترووسکه‌که‌ی هه‌ولێرییان''م هه‌رنه‌مژتیه‌‌.. 

به‌ران کاته‌ک

چرای دری ئه‌ڤیندارییم ده‌کوژێننه‌وه‌ 

   هه‌ر به‌ دیتنی ره‌نگی گورزه‌ تیشکه‌کانی

   سۆزم سه‌ررێژ هه‌رده‌چیت و ..

له‌وپه‌ڕی مه‌ستیی و سه‌ربه‌ستیی

هۆنراوه‌ لۆ

   هه‌ستی تێکڕای ئه‌ڤینداران ده‌هۆنمه‌وه‌ .

١٣٦


	داوایه‌پرسیار!؟

ئه‌رێ ده‌بی؛

داوی ئه‌نێشه‌ی تێشووی من

      کونی زه‌نگیانه‌ی گیانی ئه‌و

                        داببڕی؟
   یا تیشکۆکه‌ی ترووسکه‌ی ئه‌و

       شه‌وه‌‌زه‌نگی شه‌وینی من 

                        دابدڕی ؟

ئۆھ سه‌روه‌ری خۆشه‌ویستییم

       ده‌بی ئه‌وه‌ی دووه‌م نه‌بی !؟


١٣٧



	ته‌ڕده‌ستیی

ئه‌گه‌ر بێژن :

   ئه‌تو توندی له تێکۆشان..

      ده‌نه کوو ئاستی ئامانجی

      کارگه‌رانی ساده‌وساکار ‌به‌رچاو ناگری !؟
ئه‌من ته‌نێ.. تاقه‌ سووکه دیمه‌نه‌کی 

      له ژیانی پڕ چێژوچه‌شه‌ی سه‌رمایه‌دار

                             پێشانده‌ده‌م !
*            *            *

ئه‌گه‌ر بێژن :

   ئه‌تو له ڤیان خۆپه‌رستی 

      ده‌نه‌ کوو ئاستی ته‌مه‌نی 

      کیژۆره‌کی ناسک‌ونازدار به‌رچاو ناگری !؟

ئه‌من ته‌نێ.. تاقه‌ سووکه دیمه‌نه‌کی

   له قه‌شه‌نگیی و ره‌فتارجوانیی ترووسکه‌که‌م

                               پێشانده‌ده‌م !


١٣٨


	ره‌شبینیی
که رێبواره‌ک 

له شه‌وه‌کی ئه‌نگوسته‌چاو 

           رێی وێل‌ده‌بی..

ترووسکه‌کی گچکه‌لانه 

      هه‌موو گیانی 

      له‌ ئاوات و ئامانج ده‌گری،

که‌چی ئه‌من

له‌ رۆژه‌کی رۆشن.. رۆشن

           رێگام راسته‌شه‌قامیش بوو ..

ترووسکه‌کی گچکه‌لانه 

       گیان و مانی

       له ره‌شبینیی و هه‌ره‌ت گرتم .


١٣٩



	ئه‌تو برێی!؟

ویستم چه‌په‌ک رۆناکیی تیژ

     به‌ره‌و ژۆری تاریکی در 

                  رابکێشم

له‌سه‌ر سنوور دایانچاندم ! 

   *            *            *

ئه‌ز خووم گرتیه 

      به‌‌‌بێ رۆشنایی هه‌رنه‌که‌م،

ئه‌تو برێی ئه‌و جاره‌یان 

      رۆژ ئێره‌یی به‌ من نه‌با !؟؛

ترووسکۆکه‌ک به رێککه‌وت 

   به‌سه‌ر سنووری کۆسته‌که‌م هه‌ربخزی

      وه‌ک په‌‌نجه‌ره 

   تاریکایی ژۆری دره ناسۆره‌که‌م 

                     هه‌ربمژی !؟ 

١٤٠


	دۆشدامان و ده‌ستئه‌ژنۆیی

تۆزی نامۆیی له گیانم ده‌ته‌کێنم ..

       هێلی ئه‌ندێشه‌م سڕ ده‌بی،

جۆته‌ک گواره‌ی ئه‌ودیو ره‌وشت 

               به گێچکه‌تدا هه‌رده‌واسم ..

   ووشه ئه‌ڤیندارییه‌کانم 

       هه‌روێست له‌ ساده‌ییت ده‌گرن،

له‌دوو پێناوه‌ک ده‌گه‌ڕێم ..

   دۆستی دونێی دوژمن به‌وڕۆم راست‌ده‌بنه‌وه ! 

دوا چاره‌شم ؛

دوو ناوی قرتای له رێگه‌ی هاتوچووتدا هه‌ربکۆرم !؟
   ناااا... ناتوام 

ده‌ترسێم ساتمه‌کی لێبکه‌ی

          هه‌زار خۆزگه به‌بێ‌ئاگاییت بخوازم

   ناااا... ناتوانم . 


١٤١



	کێ!؟

کێ هه‌یه بتوانی؛

جوانه‌کی بێ هاوکوف..

      ساده‌ بی و بێ‌هووده ..

      یاخی بی و بێ‌داڵده ،

بیێخته یه‌ک چیوه‌‌

توی کیژی جیهانی

      ئه‌ودیوی من نه‌بی !؟


١٤٢


	خۆزی

گه‌ر ده‌تزانی

گوڕاحخۆشیی و گه‌شبوونه‌وه‌م

                له‌و ئێواره..

چه‌ند په‌یڤه‌که‌ و

سبه‌ینێ زوو 

   لۆ یه‌ک په‌یڤی شیرینی تو

            ده‌یکه‌مه پرد؛

بێ‌ئاگاییت

لۆ ده‌کردمه دوو کۆره‌گه‌ و

   چاوه‌ڕوانی

   په‌ڕینه‌وه‌ی منت ده‌کرد...

خۆزی به‌خۆزی

            ده‌تزانی .


١٤٣



	جیهانی بێگه‌رد

زارۆکه‌کی ساوا

سه‌ری ماره‌کی ئه‌سکو ئاسا

        به‌کارهینا لۆ ماست خواردن !

شێته‌کی مه‌زن 

سوپاسی دێوه‌کی کرد و

   لاچمکه‌کی کورته‌کی سه‌رکرده‌کی بڕی

                     لۆ که‌پوو سڕین !

ئه‌ڤینداره‌کی لات

هه‌ردووکیانی ماچ‌کرد و ..

    بێژینگه‌کی گه‌وره‌ی هینا

         لۆ گرتنی

         تیشکی ترووسکه‌کی گچکه !

بژی زارۆک و ... مه‌زنیی،

    بژی شێت و ... لاتیی،

        بژی ئه‌ڤیندار و ... ساوایی .


١٤٤


	چوار چمک
ئه‌و نامه‌یه‌ی به‌راشکاویی

             ئه‌منی  له‌سه‌ر تو نووسیه‌وه ..

له (کێ)وه لۆ (کێ)ی قرتابوو که خیندیه‌وه.

*            *            *

ره‌وته‌کی پڕ که‌ندوکۆسپه‌و گیانیش له‌جێیه‌کی سه‌خته.

*            *            *

ئای له‌و به‌ش و پێ‌بڕانه 

   چه‌ندی سۆربوون به‌ لاساریی پێ‌داده‌گری..

   هه‌نده‌ش گڕی په‌شیمانیی له دوورگه‌ی درم داده‌مری! 

*            *            *

ده‌ی.. ده‌ی،خۆ من ده‌ستخه‌ڕۆ نییم .. 

            تا ده‌ستی خۆم بشکێنمه‌وه

خۆ به زمانکورتیش نازانم .. 

            تا زمانم بگه‌زمه‌وه ..

ئه‌ز یه‌ک چرام .. 

یه‌ک ترووسکه‌ دایساندیمه

          به‌گوڕی هه‌رچی ره‌شه‌بایه ناکوژێمه‌وه !

١٤٥


	دووڕوویی

په‌ڕی پاره‌ و هۆنراوه‌کان .. هه‌ر کاغه‌زن

            وه‌لی دوو جۆر ده‌نگیان هه‌یه،

ئه‌گه‌ر ئه‌منیش 

هه‌ندی په‌ڕی هۆنراوانم 

            گێم لۆ ره‌قه‌ی په‌ڕی پاره‌ هه‌رخستایه‌ ..

هه‌نکه ده‌نگیان راده‌دێریم..

   توش بێ فریاد

   هاڕه‌ی ده‌وه‌کی دادڕای له‌ گێچکه‌تدا ده‌خرینگاوه .

*            *            *

مرۆ پاک و ده‌غه‌ره‌کان .. هه‌ر شێوه‌کن

            وه‌لی دوو جۆر ناخیان هه‌یه،

ئه‌گه‌ر ئه‌منیش 

هه‌ندی هه‌ستی مرۆپاکییم

             به‌دوو ده‌ستی مرۆی ده‌غه‌ر بخزیمایه ..

هه‌نکه ناخم فرۆشرابوو.. 

   توش بێ په‌روا

   سۆمای به‌ژنه‌کی دارزای له دیده‌تدا ده‌بریسکاوه .

١٤٦



	سفتوسۆ

ئه‌وڕۆ .. گوڕی

         گه‌رده‌لوولی خۆشه‌‌ویستییم

   دوو جار به تاقه بیانگه‌کی

   به‌ره‌و ده‌رکه‌ی خانیه‌‌که‌تان راپێچیدام

         تو دیار نه‌بووی ..

خه‌مه‌ک‌نه‌بوو به‌ دیداری چاره‌مینت

                   شادمان‌نه‌بووم ..

ئه‌وه‌ی ئه‌من ئازار ده‌دا؛

        تو هه‌ردوو جار زانیت هاتم

   ئاخ بێئاگا 

   نه‌تده‌زانی دیتنی ‌تو بوو  ئاواتم ؟ 


١٤٧


	ئاسووده‌یی

رۆژگاره‌ک پڕ نیگه‌رانیی و ترس‌ئامێز

           ته‌مه‌کی چڕ و داوه‌ستای ..

           رووی نه‌ینۆکی به‌ژن‌وبارامیی ته‌نیه‌وه‌ .

*            *            *

حه‌جمان ده‌مه‌ک به‌ر زریان و ده‌مه‌ک گڕکان .

*            *            *

ئاکام : به‌ره‌و رووگه خزیم

        به‌ ده‌و رۆیین ئاگرم ده‌سوتاند ..

هه‌ر که له‌پشت ده‌روازه‌دا 

چاوه‌کانم 

به‌سه‌ر تیشک و رۆشنایی ئه‌و 

                 گیرسانه‌وه؛

   سه‌رله‌به‌ری دیواری ته‌م 

              - غه‌م و سته‌م -

                  تاوانه‌وه‌ . 

١٤٨


	په‌یامه‌ک
هۆ گوره‌که‌م - ئه‌ی نه‌شمیله خرپنه‌که‌م -

له‌و ده‌مه‌یڕا توم ناسیه

   نووکی خامه‌ی هۆنراوانم 

   له‌ رووپه‌ڕ‌ی ئه‌ڤینداریی تودا نه‌بی

            هه‌رگیزاو هه‌رگیز نانووسی..

مانیگرتیه .. پارێز ده‌کا له‌و ووشانه‌ی 

هه‌ست و نه‌ستی ناخی من و

   قشتیی و قۆزیی توی قه‌شه‌نگیان

                      لۆ ناکێشرێ !
هۆ دره‌که‌م - ئه‌ی خانمه خنجیله‌که‌م -

ده‌توش ئاوڕه‌کمان لێده‌وه ؛

   با خامه‌که‌م .. تا حه‌زده‌که‌ی به‌ ره‌وتی تو

                - توی رۆشنایی تازه‌ڤیانم -

                           له‌رێدا بی ..

   هه‌موو شه‌وێ به‌ژنی چوستت‌

                - شۆڕه‌بیه‌که‌ی باغی ژیانم -

                           له پووله‌که په‌یڤان بگری.
١٤٩


	ئۆیف!

سه‌رله‌سپێده 

به‌سه‌ر داری خه‌ونه هۆنراوان ده‌که‌تم ..

               هوڕه‌بایه‌ک هه‌ریکردم،

   ئه‌گه‌ر له‌پڕ رووی ئه‌ندێشه‌م

   یه‌کانگیری 

         رووی به‌رواژی

         ووشه‌ی (ئۆیف)ی ئۆینبازییت

                        نه‌بووایه‌وه ؛

نه دێری ئاوی ئۆینی توم

                       به‌سه‌ر ده‌رژا..

نه چه‌ند درۆپه‌ ئاونگه‌ک

        به‌سه‌ر گیانی کرپه‌سه‌ندیمدا                

                            ده‌پژا.

١٥٠


	دووکه‌رتبوون

ئه‌وڕۆ له‌دوو

سه‌روسۆراغی په‌یامه‌ک 

            - بێ‌سه‌روشوون -

                ده‌خولامه‌وه ..      

   له ناکاوه‌ک تووشی‌هاتم

          به‌سه‌ر رووبه‌ری رووخساری

                          تاوامه‌وه،

ئاکام : که رۆیی؛

   هه‌روه‌سته‌ی کرد؛ 

        به‌سه‌ر  به‌ژنی سه‌رنجمدا داچه‌ماوه

   هه‌روه‌سته‌م‌کرد؛

        سه‌رنجه‌کی برند برندی تێگرتم

په‌یامه‌که‌م 

له‌ ناوانی که‌ژاوه‌ک و 

          سێداره‌کی‌دا دیته‌وه‌ . 

١٥١



	شه‌ڕی ووشه‌کان

ئه‌و ووشانه‌ی 

به‌ رۆژ .. له‌ ژۆری مێشکمدان

   تا ئێواره‌ 

   به‌ ته‌بایی .. له‌ شاییه‌کی بازنه‌یی‌دان،

که شه‌و دادێ و

بووکی ووشه‌ و هۆنراوانم

     - ترووسکه‌که‌م -  داده‌به‌زی؛

   هه‌ر لۆ سه‌رچۆپی‌گرتنه‌کی 

            ته‌رمی ده‌یان ووشه‌ی ناسک

            به‌سه‌ر یه‌کدا داده‌که‌وی !..


١٥٢



	خدووگرتن

شه‌قام :

       کراسه‌کی درێژ درێژه‌ ..

کۆرانی‌وه‌ش :

            کونه‌کی رۆشن رۆشنی ئه‌و کراسه‌یه..

هه‌موو رۆژێ

دووجار نه‌بی .. ده‌بی جاره‌ک 

                به‌سه‌رخۆمی داهه‌رکێشم و

                له‌سه‌رخۆمی دابکێشم  ..

له‌ هه‌ردووکیش

   رۆشنایی سه‌رم قووت بدا و

       له‌به‌ر ده‌ری دایێخراتان 

       گیانی به‌‌ گوڕ تێڕامانم

                    ده‌ربکێشم .


١٥٣



	لۆ !؟

ئه‌ز لۆ..کڕنووش

       لۆ گور ببه‌م 

       که گور کڕنووش

          لۆ رۆژ ببا ؟

رۆژیش .. بێ شه‌رم‌وشور‌یی

         هۆرته‌ .. هۆرته‌ 

         لۆ باره‌گای من وه‌رگه‌ڕێ..

   چه‌نده‌ک تیشک‌وتاو پێویست بی 

      له‌ رۆشنایی ترووسکه‌که‌م   

                        وه‌ریبگری !.


١٥٤



	شه‌وه‌ڕه‌ش

ئه‌ستێره‌کان پۆل .. پۆل ، وه‌رین

مانگیان دزی ، په‌رده‌ی ئاسمانیان هه‌ربڕی..

        یارۆ شه‌وگاره‌کی تووشه‌ 

        نه‌که‌ی لۆ چرکه‌ک چاولێکنێی .. هه‌ناوه‌که‌م،

بست .. بست ، به‌ژنی تاریکایی هه‌‌رده‌چیتن

هه‌ره‌ت، هه‌ردێر، زه‌نه‌ک، زه‌نوێر .. یه‌ک..یه‌ک

       پێشوازیمان ده‌که‌ن، به‌ چاوی‌ پێ کوو رێبگرین، 

ئه‌و کۆشکه سپی و مه‌ڕمه‌ڕییه‌ی .. که توی لێ‌نییه‌ 

      خین و ئاره‌قه‌ و ئه‌سرینمه‌ .. نایرووخێنیین 

         ته‌نێ پیسیی و سه‌رمایه‌ی لێ ده‌سوتێنین ..

هه‌رچی‌و هه‌رکێی هۆگریانه،درخوازیانه قاویان‌ده‌ده‌ین..

شالووره‌کان ئازاد ده‌که‌ین  

ئه‌وجا یارۆ .. ووریابه گوریان بۆن‌نه‌که‌ی 

              توخنی بزگوڕیان نه‌که‌وی

   بۆنی دڕن و رشانه‌وه‌ی ته‌کنیک و دۆلاریان لێدێ،

       یارۆ شه‌وگاره‌کی تووشه‌ 

       نه‌که‌ی لۆ چرکه‌ک چاولێکنێی .. ترووسکه‌که‌م .

١٥٥


	گوته‌هۆنراوه

ده‌رێن :

'' تاریکیی هه‌موو جیهان 

              خڕکه‌یه‌وه ..

     رۆناکیی مۆمه‌کی 

             پێ‌ناکوژێته‌وه ''

ئه‌منیش ده‌رێم :

'' ترووسکه‌کی گچکه‌لانه

    به‌ تاریکیی ده‌روونمدا

             هه‌رواسرایه..

    رۆناکیی 

    هه‌موو جیهان .. گه‌مارۆیدا

         بزر نابی و ناشرێته‌وه .
١٥٦


	نزگره

خۆخواردنه‌وه‌ 

له‌سه‌ر به‌ژنی بیرم ده‌خزا..

   رۆژگاره‌ وا په‌کیخستم .. مڕدامینم،

ملکه‌چی خۆشم نه‌ده‌بووم ..

   ئه‌ڤینه‌ وا شلیکردم .. سه‌ر دانوینم،

          هه‌ر ئاشنایه‌ک درڕه‌ش نه‌بی

          به‌گریان‌و نزگرانم پێناکه‌نی..

چونکێ ئه‌من ؛

وێنه‌ی گه‌شی ترووسکه‌که‌م 

             ته‌نێ له‌سه‌ر

             رووی ئه‌سریندا به‌دیده‌که‌م !.


١٥٧


	سه‌رپشک‌به

چه‌پکه‌ک هۆنراوه‌م 

                لۆ ناردی..

   نه با هه‌راسانی کردی

   نه‌ بارانیش ته‌ڕی‌کردی،

چت لێمه‌وێ 

ئه‌ی خانمۆکه‌ گچکۆکه‌که‌م ؟

   جۆلانێ بی؛

      ئه‌وه رسته‌ی هۆنراوانم.. هه‌ریانبه‌سته،

   شیرنیی و شه‌کرۆکه‌ و هه‌نگین بی؛

      ئه‌وه ووشه‌ی هۆنراوانم.. هه‌مووی لۆ تو،

هه‌رچتده‌وێ...

تو به‌ته‌نێ 

گۆمی مه‌نگی بێئاگاییت.. بشلقێنه‌؛

      رێت‌لێ‌ناگرم .. سه‌رپشک‌به - ئاره‌زووت بی- 

              وه‌ره درم بقرتێنه‌ .   


١٥٨


	شێڵگیریی

ئه‌و ده‌مانه‌ی .. تو به گوره ‌روولک ده‌چووینن

    با بزانن 

    ئه‌من ته‌نێ له‌و گوره‌دا

           خۆشترین بۆن و شیرنترین چێژ..

                             به‌ده‌ستده‌ینم !
سه‌ره‌که‌ و تازه‌ بردیتم .. نایهینمه‌وه .

*            *            *

ئه‌و ده‌مانه‌ی .. هه‌ندی خونچه‌کت لێده‌که‌ن

     با به‌ژنی تو 

     له کامیره‌ی چاوی مندا

                 به‌دیبکه‌ن !
سه‌ره‌که‌ و تازه‌ هینایتم .. نایبه‌مه‌وه .


١٥٩


	پوخته‌ی تارمایی

ته‌مه‌کی چڕه‌ و

که‌پرۆکه‌ی به‌سه‌ر 

          چڕگه‌گیای ترۆپکی مه‌زنده‌مدا کردیه‌..

باره‌کی ناگزووره.. تیشک سێبه‌ره‌تارمایی ده‌خه‌ملێنی‌و

یاسا چه‌ند ساویلکه‌کی بگۆڕی لۆ چه‌ند ناچیزه‌کی..

   ته‌مه‌ و .. ره‌نگه‌ نه‌گه‌مه‌ قۆناغی به‌راییێ

                        ئێواره‌م به‌سه‌ردا بێ. 

له که‌س توڕه نابم ..

         ئه‌تو به‌منت کرد - کوو ؟
         ئه‌من به‌توی ناکه‌م - لۆ ؟
نازانم .. نه‌ رێبه‌دیی پێ‌نابه‌م ..

         نه ئاوزایی و هاکوفییم 

         لێ‌ده‌که‌نه‌ لێره‌واره‌کی چڕ و.. رێی تێنه‌چی !

   ته‌مه‌ و .. ره‌نگه‌ نه‌گه‌مه‌ قۆناغی به‌راییێ

                         شه‌و‌م به‌سه‌ردا بێ. 

ته‌مه‌ و .. له‌وانه‌یه‌ بگه‌مه‌ قۆناغی دواییێ

                    بوخچه‌یه‌ک ته‌م و شه‌‌وم بڕیبی .

١٦٠



	هات

زۆر له‌مێژه‌ .. '' قات‌وقڕیی ''

              به‌رانگژی ئاواتمه‌..

به‌ران ئه‌وسار

له‌ گشت لایه‌ک هه‌ر '' هات '' مه؛

             تا راده‌کی که‌م ؛ ئازادیی،

             تا راده‌کی که‌م ؛ بژێویی،

             تا سه‌ت راده‌ش ؛ ئه‌ڤینداریی .


١٦١



	هه‌شت گڕکان

هێله‌ک؛ ناسک..چه‌ماوه‌یی

        ئاسۆی زینده‌خه‌ونی که‌ساسییه

ناوانی‌ گه‌ش‌خاری‌‌نامۆیی‌و ره‌ش‌خاری‌‌ئاشنایی داگرتیه،

داوه‌ڕستی مه‌رگ و جاویدانیی

            به‌ تارماییه‌کی ته‌ڕ و خامۆش داپۆشرایه،‌

رۆشنایی کزر.. کزر، هوردوخاش ده‌بی

بڕستی هوڕه‌ش .. ساقه‌سۆره‌ی په‌ڕپووت

             له‌سه‌ر چیمه‌نی چینه‌کردن.. ده‌به‌ستی،

درۆپه‌ک ئاو.. یان توخمی توخمه‌سه‌یان

              یان هورده ئاره‌قه‌ک.. 

   داوی کۆسته‌ک و چه‌رمه‌سه‌رییه‌کی درێژ درێژدادڕه،

ترووسکه‌ی ئاواته‌کی سه‌رکردی

   ناسناوی کڕنووشبردن، نامۆئاشنایی، شێتییه،

دۆسته‌ قرچۆک و رازگره‌کان 

              هه‌شت گڕکانی گه‌رمونه‌رمن..

   هه‌موو رۆژێ.. پۆله‌ک پۆڕی بێ‌هێلانه‌م 

   به‌ ئاسمانی رێبه‌ندانیان تێده‌په‌ڕن‌و.. هه‌رده‌کزێن.

١٦٢



	گه‌شبینیی!
کاته‌ک لاوه‌ک

ده‌که‌ویته‌ داوی شۆخه‌ک..

       ره‌شبینیی گیانی داده‌گری،

که‌چی ئه‌من

تا داوه‌که‌م ده‌ئارۆزکێ

گه‌شبینییم پتر ده‌چه‌سپێ ..

   چونکێ چه‌ندی تاریکاییم چڕ بیته‌وه‌

ئه‌ز سه‌ت هه‌نده‌ 

   ترووسکه‌که‌م له‌به‌رچاودا

               گه‌ش و گه‌شتر ده‌بیته‌وه .


١٦٣‌



	پرسیاره‌کی قورس

یه‌که‌م دیدار ؛ بێئاگاییت کرۆژتمی،

دووه‌م دیدار ؛ به‌ خه‌نده‌کی ئاودار

             نه‌شته‌رگه‌ریی زامت‌کردم،

نازانم .. ئه‌و دیدارنامه‌ش 

              چت لێده‌کا !؟
              چم پێده‌کا !؟
         نازانم م م م م  !؟

١٦٤



	جیهانی داچۆڕای 

پرسیم 

- ئه‌رێ..کێ ده‌تانی پێناسه‌ی جوانییم لۆ بکا ؟
        یه‌کسه‌ر مانگ په‌نجه‌ی هه‌ربڕی :

        گۆتی : کۆیێ به‌ کیژه‌وه‌ !
- ئه‌دی پێناسه‌ی رۆشنایی ؟
        رۆژ راپه‌ڕی :

        گۆتی : هه‌ولێر به‌ ترووسکه‌وه‌ !
- ئه‌دی پێناسه‌ی ئازادیی ؟
        بێجگه‌ له‌خۆم که‌سه‌ک نه‌بوو

                  به‌ راشکاویی و له‌ ناخیه‌وه‌

   بێ و ببێژی پێم : کارگه‌ر به‌ بایی کاریه‌وه‌ ! 

١٦٥



	شێلگیریی
ئه‌من له‌پم رانایێخم 

تا به‌سه‌ری دابڕۆن و..

     ئه‌وجا پاشان په‌نجه‌کانم

     شه‌مامه‌ی سینگوبه‌رۆکان قل قل بکوشی ،         

ئه‌ز ناحه‌زی خودی خۆمم 

           گیانم قوربانی ڤیان ده‌که‌م ..

با چڕنووکی ترووسکه‌کی

         جوانیی و ئه‌ندێشه‌ و ئاوه‌زم

            دابڕووشی ! 


١٦٦



	پێچه‌وانه‌یی

‌گه‌ر ناحه‌زان .. پێیان گۆتم :

      - ترووسکه‌کی گچکه‌ و رۆشن 

        له‌ شه‌وه‌کی ئه‌نگوسته‌چاو

                      براچه‌ی بێ ..

   یان ئه‌وه‌ته‌ شه‌و داده‌مری

   یان ئه‌وه‌ته‌ ترووسکه‌که‌ گیانی ده‌ردێ،

ئه‌منیش ده‌رێم :

      - پێچه‌وانه‌..

         شه‌و.. ترووسکه‌ جوان ده‌نوێنی

         ترووسکه‌ش.. شه‌و ده‌نه‌خشێنی .


١٦٧‌


	شه‌وبێداریی

تا دێ نوستن

بار.. بار، له‌ باره‌گای ژانم

          کاروانی کۆچ و کۆچباری 

                        به‌ڕێده‌کا..

خه‌ونیش پۆل.. پۆل، 

         به‌سه‌ر دره‌ختی ئه‌ندێشه‌م

            که‌ڕه‌سیسه‌کی چڕ ده‌کا، 

زۆر له‌گینه‌ .. رۆژه‌ک دابێ

   خه‌ونه‌کانم 

   خڕیان سه‌رخه‌وه‌ک بشکینن

   خه‌ونه‌ک به‌ نوستن‌ ببینن .


١٦٨



	کورژه

چاوه‌ڕوو ..ده‌نکه‌ک ته‌زره‌ی به‌هاره‌کی دره‌نگ دره‌نگه‌‌

          وێکڕای ماچکردنی زه‌وی ده‌بیته‌ ته‌م .. 

   سه‌ر به‌ گۆنگه‌ر بێ‌ئه‌ندازه‌.. چاووڕاش کاری تێناکا،

روونکردنه‌وه‌، پرسیار، خواستن ..

         سێ ئامانجی په‌یامه‌کی سوڕگومکرایه‌ و

                له‌سه‌ر لێوی گۆڕه‌کی سۆر به‌لادادێ..

         بێ لێزه‌ری دووچاوی ره‌ش، دوو گۆنای گه‌ش

                 تک.. تک، شه‌رمی له‌ رووان ده‌تکێ،

دونێ هه‌تاوگازی ببوو

ئه‌وا ئه‌وڕۆش له‌سه‌رماندا کورژه‌ی‌کردیه.. تاوی ده‌وێ..

گۆرمه‌ز خۆشه به‌بێ بۆنه‌ .. چاووزاریش کاری لێناکا،

زۆر‌له‌گینه‌ وه‌رام تانه‌وته‌شه‌ره‌کی خنکێنه‌روبێسه‌روبه‌ربی پڕگومان‌و گریمانه‌ ترووسکه‌کیش براچه‌ی لای‌ من‌بزربی،

ئه‌دی ئه‌وه‌ نییه‌ 

تادێ شه‌و له‌ خولگه‌کانی‌دیشه‌وه دێن گه‌مارۆی ده‌ده‌ن.

ئه‌منیش هه‌رله‌دوورڕا خۆم‌دایته‌به‌ر‌ چریسکه‌ی‌وپێی‌ده‌ژیم

دونێ هه‌تاوگازی ببوو

ئه‌وڕۆش ئه‌وا له‌سه‌رماندا کورژه‌ی‌کردیه.. تاوی ده‌وێ..


١٦٩



	دووه‌م دیدار

نازانم چه‌ند چرکه‌ک ده‌بوو

         له‌به‌ر ده‌روازه‌ی ژۆره‌که‌ت

         چاوه‌ڕوانی دووه‌م دیداری توم ده‌کرد..

   هه‌نده‌ی ژماره‌ی چرکه‌کان

         به‌ ساران داری ته‌مه‌نم .. به‌ژنی ده‌کرد،

کاته‌ک له‌پڕ لێم‌هه‌راتی و

        به‌ری دیتنت لێگرتم وه‌کی هه‌تاو..

   گیانم گۆڕا و 

   خڕی بووه‌ یه‌ک پارچه‌ چاو ! 


١٧٠



	برووسکه‌ک

هه‌رزه‌کاران .. په‌ی به‌ تێن‌وتاوت نابه‌ن،

   ئه‌تو له‌کنه‌وان په‌نگره‌کی رووتوقووتی

          هه‌رکه‌ ده‌ستی ساردوسڕیان گه‌رم‌بۆوه‌..  

   به‌ ماشه‌ی ژه‌نگاویی مێشکیان هوردت ده‌که‌ن ،

کۆستکه‌وتی نی ؛

   تا شینه‌کت لۆ بگێڕم.. لێی‌تێ‌هه‌رکه‌مه‌ سه‌ردوولکان

شایشت له‌ در ناگه‌ڕێ 

   ره‌شبه‌ره‌کت لۆ دابه‌ستم .. لێی‌تێ‌هه‌رکه‌مه‌ گۆیندان، 

سه‌ره‌ڕۆیان .. په‌ڕه‌نگی تو هه‌ست‌پێناکه‌ن

   ئه‌وان ده‌چن له‌بن ساباتێت ده‌په‌ستن 

          تا تیشکی رۆژ نه‌تپڕووکێنی 

   ئه‌ز دێم .. خودی رۆژ ده‌یێخمه‌ بن ساباتێ

                   تا گڕشه‌ی تو نه‌یسوتێنی !

کۆستکه‌وتی نیم ؛

   تا شینه‌کم لۆ بگێڕی.. لێی‌تێ‌هه‌رکه‌یه‌ سه‌ردوولکان

شایشم له‌ در ناگه‌ڕێ 

   ره‌شبه‌ره‌کم لۆ دابه‌ستی .. لێی‌تێ‌هه‌رکه‌یه‌ گۆیندان. 

١٧١



	هه‌ولێر و هۆلیوود
دوو مانگ ده‌بی 

وێنه‌ی ئه‌و (خه‌نده‌)ی لۆت‌کردم ..

         له‌سه‌ر تۆڕی دیده‌کانم لاناکه‌وی..

مه‌رجه‌ ئه‌وجاره‌ پێش‌ئه‌وه‌ی

      لۆ ئه‌کته‌ران 

      ریفراندۆمی گشتیی بکرێ؛

پێیان‌ده‌رێم :

   با خه‌لاتی باشترین ئه‌ستێره‌ی سینه‌ما 

                  به‌ تو‌ بدرێ ..

پرسیشیان لۆ ؟
   ده‌رێم دیاره‌ نه‌تاندیتیه‌؛

                 بڕۆن بڕۆننه ئه‌کته‌ری 

  داهێنه‌ر و ده‌رهێنه‌ری 

          (خه‌نده)ی هۆلیوودی هه‌ولێریی !     


١٧٢



	ئه‌من و سه‌رسیان
'' سه‌رسیان '' ی هیشک‌و برینگ

جوانبازی ..

       به‌و زێیه پان و پۆڕه‌ی 

                به‌رده‌وی ده‌کا؛

که‌ ''سیوانکه''‌ باره‌فڕکێی له‌سه‌رده‌کا !

*            *            *

'' ئه‌من '' ی روخسار داچۆڕایش

شانازی ..

       به‌و دره‌ ته‌ڕوتووشه‌ی

                ناخم ده‌که‌م؛
که‌ ''ترووسکه‌'' ته‌ڕاتێنی تێداده‌کا !
١٧٣


	ده‌چیدی.. 
خانیه‌ک حه‌ڤده‌ ‌نهۆمه‌‌و قادرمه‌کی لاپڕه‌سه‌نگی هه‌یه‌،

        شه‌قاوه‌ گرانه‌کانیشم سه‌ربارن !
به‌بێده‌نگیی له‌ ده‌رکه‌کی بێئگا ده‌ده‌م..

       کۆمه‌ره‌ک په‌نجه‌ره‌ ده‌کرێنه‌وه‌، دایاندێخم..

به‌ هێمنیی له‌ ده‌رکه‌کی بێئاگا ده‌ده‌م، 

ده‌چیدی ئۆباری‌ ئه‌و ره‌وه‌ مامزه‌ مه‌یێخه ‌ئه‌ستۆم،گیانه‌..

با ئه‌منیش .. هێمنیی و بێده‌نگیی 

               له‌به‌رپێی بێئاگاییت سه‌ربڕم. 

*            *            *

باخچه‌ک حه‌ڤده‌ پێیه ‌و سیمدڕه‌کی چڕوپڕی هه‌یه‌،

          برینه‌ کولاوه‌کانیشم سه‌ربارن !
به‌سانایی ده‌ست لۆ خونچه‌کی ساوا ده‌به‌م..

         چه‌پکه‌ک دڕک رێم‌لێده‌گرن، لایانده‌به‌م..

به‌ سووکیی ده‌ست لۆ خونچه‌کی ساوا ده‌به‌م،

ده‌چیدی تاوانباری ئه‌و کۆمه‌ره‌ ساکاره‌م مه‌که‌، گیانه‌..

با ئه‌منیش .. سووکیی و سانایی

                له‌به‌رپێی ساواییت سه‌ربڕم.


١٧٤



	دوو راستیی و پرسیاره‌ک

کارو کاردانه‌وه‌ گۆتیان :

ئه‌مه‌ هه‌ردووک

      له‌ ئاراسته پێچه‌وانه‌ و

      له‌ بڕی ماوه‌دا یه‌کسانین‌،

ئه‌منیش ده‌رێم :پێچه‌وانه‌ 

ئه‌من و ئه‌تو 

     له‌ ئاراسته‌ هاوته‌ریب و

     له‌ بڕی ماوه‌دا جواێزین،

توش .. نازانم 

        ئه‌ی ترووسکه‌ بێهوده‌که‌م

        ئه‌ز نازانم .. تو چ‌‌ده‌رێی ؟ 


١٧٥



	له‌سه‌رکردنه‌وه‌

نیوه‌شه‌وه‌ک ..

      ئاگام‌لێبوو

      بێئاگاییت هانیده‌دام؛

له‌باتی خۆم

ئه‌و په‌خشان و هۆنراوانه‌‌ی 

       به‌سه‌ر به‌ژنی توم هه‌رگۆتیه‌

                       بیانسوتێنم ..

      ئه‌گه‌ر هۆنراوه‌ی نووش هاتن   

         خۆیان به‌ به‌ژنم هه‌رواسی 

                      نه‌یاندوێنم،

له‌پڕ زانیم

هه‌رچی ووشه‌ی ناسک هه‌بوون

               راستبوونه‌وه‌..      

        چه‌پکه‌ک ترووسکه‌ی رۆشنیان 

        له‌ ناوانی بێئاگایی و سوتانمدا

               قیتکرده‌وه‌ . 

١٧٦



	ده‌تو له‌ڕێی..
''پێشکه‌شه‌ به‌و کیژه‌ قۆزه‌ی که‌ جوانییه‌ له‌ڕاده‌به‌ده‌ره‌که‌ی نه‌یتانی له‌خشته‌م‌ ببا''
ئه‌وڕۆ به‌ رۆژ.. له‌ ئاپۆڕه‌ی زه‌ماوه‌ندی مردیه‌کاندا..
دوو گڕی شین 

له‌بن په‌رچه‌می برێسه‌ی به‌ژن‌برنده‌ک .. به‌ده‌رکه‌تن؛

ئه‌ز راجفریم .. شاخینبه‌ری مه‌رگ‌وژیانم له‌کارکه‌تن..

ویستیان تارمایی روخسارم بلێسنه‌وه‌..

  ترووسکه‌که‌م له‌وێش نه‌بوو..رۆشناییه‌که‌ی شاردمیه‌وه‌!

له‌ دوا کاتدا.. که‌ مردیه‌کان گیانیان به‌به‌رده‌هاته‌وه‌..

برێسه گورج..گورج

      برووسکه‌ئاسا‌ پارێزییه‌کی لێستاندم‌ و 

له‌گه‌ر په‌رچه‌م هه‌ردانه‌وه‌ی ده‌ستڕێژه‌ک تیشکی تێگرتم

ئه‌گه‌ر زرێی رۆشنایی ئه‌و- ترووسکه‌که‌م- په‌نام نه‌با

      هه‌نکه‌ گیانم له‌بن هاراوی ئه‌و گڕه‌ هه‌رده‌قرچا !
ده‌تو له‌ڕێی ئه‌و جۆته‌ پیرۆزه‌ شینه‌

          با ئاهی ئه‌وان نه‌تگری

      یان ئه‌وه‌ته..رۆشناییه‌که‌ت خامۆش‌که‌وه‌..

      یان ئه‌وه‌ته..جارناجاره‌ک 

               له‌ گیانبه‌خشترین په‌روانه‌ت بپێچه‌وه‌ .

١٧٧




	ئاگاداریی
له‌ تێڕامان .. ئاوی چاوانم داناڕژیێ

له‌ رێبواریی .. ئاوی پێیانم دانایێ..

هه‌رچی بکه‌م ؛

هیچم نییه‌ لێی‌بترسێم .. له‌ده‌ستیده‌م.. 
                ته‌نێ بێئاگاییت نه‌بی..

          چاوه‌ڕوانییم هه‌رده‌لووشی و 

                     پێی گیانده‌ده‌م . 

١٧٨



	ئه‌ستێره‌کانیش!

ئه‌وشۆ هاتم 

قولینچکه‌کی عاسمانی توم .. به‌خۆمدادا

        له‌رزم‌هاتێ و 

        تاریکایی گه‌مارۆی خڕ بوونمیدا،

کێ‌بزانی .. ئه‌ستێره‌کان 

        رژاینه‌ ناوان لێژگایی  

               بارسته‌ی تو و بارسته‌ی من .. 

        ووزه‌ی گه‌رمیی و

        رۆشنایی توی ترووسکه‌که‌م .. لێده‌دزن !؟


١٧٩


	سووتانی سه‌رما !

ئه‌وه‌ هاوینیش کۆچی‌کرد

      له‌کنه‌ من پایز دانایێ..

ئه‌وان به‌دووی

      خانی گه‌رم و بزگوڕ وێلن 

      ئه‌ز له‌ گه‌رمان پشیم نایێ،

تاکو ئه‌وهاش 

ته‌زووی گه‌رمی ترووسکه‌که‌م له‌به‌ردابی..

   سه‌رما له‌ سنووری بارسته‌ گڕگر‌تیه‌که‌م

           هه‌رده‌قرچێ و 

           گیانم هه‌نده‌ی‌دی داغ ده‌بی ! 


١٨٠


	ناوازه‌یی

ئه‌وان .. لۆ ئه‌وه‌

      په‌نجه‌ره‌ دروستده‌که‌ن

    تا له‌ ژۆرێی تاریکیان‌ڕا

  ته‌مه‌شای رۆشنایی ده‌رێیان بکه‌ن ..

چونکه‌ ئه‌وان

تارماییه‌ک به‌سه‌ر ترووسکه‌ی دریاندا 

                         هه‌رێخرایه‌.

*            *            *

ئه‌من .. لۆ ئه‌وه‌

      په‌نجه‌ره‌ دروستده‌که‌م

    تا له‌ ده‌رێی تاریکم‌ڕا 

  ته‌مه‌شای رۆشنایی ژۆرێم بکه‌م ..

چونکه‌ ئه‌من

ترووسکه‌یه‌ک له‌ناو تارمایی درمدا

                        دایسایه‌.


١٨١



	هۆنراوه‌ و باران

یاسایه‌کی سروشتییه‌؛

زه‌وی ده‌وی بکاته‌وه‌

     عاسمان هۆن.. هۆن، دابارێنیته‌ فرمێسکان..

ئه‌ز به‌ نووکی خامه‌ی هیشکم

     بتده‌مه‌ به‌ر ورشه‌و پڕووشه‌ی هۆنراوانم 

                             پێم‌پێبخه‌نی،

چونکێ هێشتان؛

رێکوپێکیی زه‌وی و عاسمان

     نه‌که‌تیته‌ بن چڕنووکی

     چه‌پۆکی کتکه‌ مرۆیان،

داوی منیش

     تا ده‌گاته‌ قۆرایی توی ته‌نکه‌ڕووبار

     ده‌ئارۆزکێ

     به‌ سه‌ت داو و تۆڕی مرۆی سه‌رمایه‌دار .

١٨٢



	ئاسووده‌یی

هه‌رچه‌نده‌ رێم ناگاته‌ تو .. 

   له‌ شه‌قراوه‌ی هاوینه‌وار تێناپه‌ڕی؛

به‌ران ''سه‌فین''ه‌ شێته‌که‌ی له‌مه‌ڕخۆمان

بای ئه‌وه‌نده‌ 

   با و برووسکه‌ی توی ترووسکه‌ی لۆ گڕدایمه..‌

       تا ده‌مگه‌یێ .. یان ده‌تگه‌مێ                     نه‌مری‌ونه‌ژی بۆنت بدا هه‌ناسه‌که‌م .

١٨٣



	ده‌ربه‌ستیی

له‌سه‌ر سووگه‌ی خه‌نده‌که‌ت‌ڕا

کوچکه‌به‌رده‌ک ده‌هاوێژمه‌

           شووشه‌ی ناسکی بێئاگاییت ..

     زۆنگاوه‌کی پیس‌وبۆگه‌ن .. رایده‌کێشی! 

له‌بن خانی نزگره‌ت‌ڕا

تفه‌ک ده‌گرمه‌ عاسمانی

       کۆشک‌وته‌لاری زه‌نگینان 

   دوکه‌رکێشه‌کی ره‌ش‌وپیس .. په‌رتیده‌کا!

شه‌قری چه‌نگ و شێوه‌ی لێوم 

له‌سه‌ر رووگه‌ی 

چه‌ند برووسکه‌هۆنراوه‌کی بێنازمدا

            تۆمارده‌که‌م .. تو تێیناگه‌ی !  
ده‌پێم‌برێ .. ئه‌ی برندتر له‌ گیانه‌که‌م

            نازانم من    

            ده‌بی کووکوو و ده‌بی چبکه‌م !!؟

١٨٤



	به‌رابه‌ریی!

رێبواره‌ک ماندی .. خانمه‌ک سایه‌وه‌ ؛

یه‌که‌م : به‌ سۆز.. هۆنراوه‌ی ته‌ڕ

               نازی گوراوپڕژێن‌ ده‌کرد،

دووه‌م : به‌ رک.. ترووسکه‌سه‌رنج

               ره‌نجی دڕکباران ده‌کرد،

تومه‌ز یه‌که‌م :

   له‌ ئاوه‌ز و قۆزیی و نژار

               نایابتر بوو !

دووه‌میشیان :

   له‌ هۆنراوه‌ و نان و ئه‌ڤین

               به‌چێژتر بوو !   


١٨٥



	هۆنراوه‌کی مه‌ست
چاره‌نووسی ئه‌و هه‌واره‌ په‌نگخواردیه‌ش

باسکه‌ته‌لانه‌ک ده‌ڕمێنی .. تا کانیه‌کی پڕکاته‌وه‌ دیواره‌کی پان هه‌رده‌نێ .. تا ده‌نگه‌کی کپ‌کاته‌وه‌..

په‌نگری راز و ئه‌ندێشه‌شم په‌یپێنه‌به‌ی

                    به‌ سوخه‌ت خراپت ناچووێنم، 

وه‌ره‌ جوانیی ئه‌فسووناوییت مه‌گه‌چرێنه‌

   ته‌نێ جاره‌ک 

   ده‌سته‌ک به‌ سۆمای چاوانی ماندیم وه‌نێی

      بڕۆ تێر.. تیر، لێو به‌ باده‌ی 

         پڕ ئارامی ئاران و کوێستانم وه‌نێ..

تو چتدایه‌ له‌ ژماردنی گوره‌ وه‌رزییان !؟

   هه‌ر ناته‌وێ عاسمانه‌که‌ت سامار نه‌بی ؟

وه‌ره‌ با له‌تو خواستن و له‌من دان بی ؛

   هه‌تاو، هه‌ور، باران، به‌فر،...

           هه‌رچت ده‌وێ

           له‌ جوگرافیای ناخی مندا ده‌ستده‌که‌وی .

١٨٦



	باراده‌ستیی

تا به‌رانبه‌ر جوانبازه‌کان

         نه‌رمیی و پێخوستیی نه‌نوێنی و

         به‌ تریفه‌ی مانگیان نه‌چووێنی..

   سووکه‌ ئاوڕه‌ک 

   وه‌رامه‌کی راگوزه‌ریشت ناده‌نه‌وه‌،

ئه‌ز بێباکم

له‌وه‌ش پتر فیزیان سه‌رکا .. هه‌ر بێباکم ..

   تووڕه‌شم‌که‌ن؛

   ده‌چم مانگیان لێده‌دزم ..

          تا هه‌رگیزیش نه‌یبیننه‌وه‌ 

          دێم له‌په‌نای ترووسکه‌که‌م

                      ده‌یشێرمه‌وه‌ . 


١٨٧



	ده‌سته‌پاچه‌یی

ئه‌وشۆ ویستم ببمه‌ بڕیار؛

یه‌ک هۆنراوه‌

   به‌ درێژایی به‌ژنی کورت و

   به‌ کورتایی به‌ژنی درێژت

                   هه‌رببڕم..

په‌نجه‌و پێنووس و ئه‌ندێشه‌م کۆبوونه‌وه‌

هه‌رچی کردیان

   له‌ درێژاییان ده‌کرده‌وه‌

   له‌ پاناییان ده‌برده‌وه‌

             له‌ پاناییان ده‌کرده‌وه‌

             له‌ درێژاییان ده‌برده‌وه‌

   نه‌یانتوانی پیوانه‌ی به‌ژنه‌ قنجه‌که‌ت

                             ببیننه‌وه‌ .


١٨٨



	تێئاران و خۆپچڕینه‌وه‌

ئه‌و گوره‌ی وا

تا هه‌نووکه‌

   قرتان له‌فه‌رهه‌نگی ئه‌ودا

                 دانه‌هاتیه..‌

   دڕکه‌کی تیژ و ئه‌ستووری

      به‌ناو له‌پم داچه‌قیه،

هه‌رچه‌ند خۆشم ده‌پچڕمه‌وه؛

      نه له‌پ .. لۆ پنجی له‌ ده‌ستم

      نه‌ دڕک .. لۆ ده‌ستم له‌ پنجی

                           ده‌بیته‌وه‌ . 


١٨٩



	وه‌رچه‌رخانه‌کی دی
[image: image39.jpg]



  Biri mirdin dekem - 80x60, Hewler. jpg--
سه‌رم به‌سینگی شه‌و ده‌که‌م

ترووسکه‌ دێ؛

         شه‌په‌ک له درم هه‌رده‌داو..

         به‌بن خامۆشییم په‌رتده‌کا،

هه‌ستم له‌ ناخم دادێخم..

ئۆخه‌ی دره‌ به‌ ئۆقره‌که‌م؛

   ده‌ممه‌یێنی و ..

         ده‌نگی سوای که‌ونه‌ رکه‌کم

   به‌گێچکه‌دا ده‌گرمێنی. 


١٩٠



	یه‌ک ترووسکه 

له‌ پشت پێج تارمایی

ئابی ١٩٩١- ته‌مووزی ١٩٩٢‌‌ ( شه‌قراوه،هه‌ولێر)

    Lebirit nakem  -  tabloy awiy , 70x50 , Kiyv . jpg    -

١٩١



	تارمایی یه‌که‌م

ره‌نگه‌کی‌دی ناپۆشرێ

له‌بن سێبه‌ری به‌ژنتدا رابکشێی

          گه‌ردوون له‌ناو له‌پت ده‌نووی

نوچدان له‌ نه‌دیدکه‌یی چێتر نییه‌

چیمه‌نه‌کی سۆرچن 

      به‌ کیسه‌ره‌ و سن نامری

له‌ کراورۆژنه‌ی مۆخته‌وه‌ڕا تارماییه‌کان بکوژێنه‌وه‌

          به‌ هاراوی تروسکه‌کی هه‌رده‌قرچێی 

چۆپلانه‌کی ئاوقات و سه‌راسوو

      خۆی له‌ چیوه‌کی شه‌ت ده‌گری

ناوچه‌وانی ناگزووران شه‌قری خنسان بی

   ستانپه‌رستیی 

   په‌چه‌ی سه‌رچاوه‌ و شه‌رمه‌زارییه‌

ئه‌وه‌ی خدوو به‌ راستۆکییه‌وه‌ بگری 

      ده‌ستوپێ‌سپیه‌کی بێ‌شنگوتۆقه‌

گێ لۆ زیڕه‌ی به‌سفتوسۆی له‌شفرۆشان قوراغ‌بکرێ

      بێده‌نگیی تاوه‌ک هه‌روێسته‌ .

١٩٢



	تارمایی دووه‌م

شه‌وه‌زه‌نگه‌کی رۆن

رێزه‌ک ووشه‌ و رێزه‌ک فرمێسک

                   ئاوێته‌بوون .

*            *            *

زه‌وی به‌ ئاخ و ئاویه‌وه‌

   چوپه‌کی پڕ بای 

   سه‌ر زۆنگاوه‌کی پیس و بۆگه‌نی بوو ..

شۆسته‌ له‌ عاسمان

شه‌قام له‌ رێسمان

          ره‌وت سه‌راوقوون

          ئه‌ژنۆ له‌جێچوون 

*            *            *

ووشه‌ خوازراو بوو .. له‌ پووچترین رسته‌..

کێ ده‌زانی

فرمێسکیش جواناو بوو

         یان چرکاوی 

         به‌ر تاته‌شۆری گیانی ترووسکه‌!؟

١٩٣



	تارمایی سێیه‌م
چه‌ند له‌وجڕه‌ 

   ساوایه‌کی یه‌ک‌ سار ئاسا زێڕکم لێی‌چووه‌ 

چ سه‌رده‌مه‌که‌ تێیکه‌تیمه‌

   نزگرانم به‌شی شوستنه‌وه‌ی خه‌نده‌کی ناکا

سێبه‌رم با

له‌سه‌ر چه‌قی تۆپه‌له‌ی رۆژ

       ئاگردانه‌کم چێده‌کرد

نووسه‌نه‌ک با

   به‌سته‌لۆکی باکوورم ده‌کرده‌ نیشتمان

شه‌پله‌ قوڕه‌که و‌ ده‌مناده‌م به‌ بناگێم ده‌که‌وی 

   زریزه‌ی گه‌مان‌و تاوانی ته‌مه‌نم‌و ئه‌وه‌ نا یه‌که‌کی‌دی

لۆ ده‌بی گڕناگه‌ی له‌من داگرتبی لۆ

هه‌ر له‌به‌رئه‌وه‌ی

   ئه‌و خه‌نده‌کی ده‌ستکرده‌ و

              ره‌نگی خۆشه‌ویستیی شوانه‌کی گرتیه‌

   ئه‌منیش گریانه‌کی به‌کۆرم 

              نازی رکی ترووسکه‌کم راگریته‌!؟

١٩٤




	تارمایی چاره‌م

[image: image41.jpg]



  Limistan - 60x60,Danimark.jpg- Şemal Adıl Selım--
ئه‌و شاره‌دێیه‌ش مه‌کۆی بێسه‌رپه‌رشتانه‌

که‌ژاوه‌ی سۆرباو

له‌به‌ر هاراو و هورژمی بۆنسۆی چه‌واشه‌ی چه‌پدا

                                ئالووده‌ ده‌بی

               چه‌قه‌ی نیوڕوانێ شه‌و ده‌مانپۆشی

له‌ بازره‌قه‌ی سه‌رسامیی ئاپۆڕه‌ی میللی و

ره‌پایی شه‌قامه‌ چۆل و لاته‌ریکه‌کان

خۆمان ده‌دیته‌وه‌ ده‌نێژراین،خۆمان بزرده‌کرد ده‌بۆرژاین

رۆژگار پاشه‌وپاش ته‌کان لۆ پێشه‌

دوورگه‌ی ئه‌ندێشه‌ چارشه‌وپۆشه‌کی تێدا جاڕکێشه‌

دروشمه‌ بێ‌نازه‌کان به‌ حه‌سره‌ته‌وه‌

به‌به‌ردیواری دیوانی‌قاچاغچییان ده‌که‌تن‌وهه‌رده‌قۆزینه‌وه‌ 


١٩٥


	ئه‌و کسۆکانه‌ی ده‌رکه‌کانی گوزه‌رانیان پێ‌له‌ڕێسمه‌بردن

به‌ وشتکرایی له‌سه‌ر شیشه‌به‌ندی ده‌روازه‌ی برسیێتیی

                              چه‌پۆکیان قژکردبۆوه‌
له‌ ده‌ره‌زی تیشک و ته‌مۆخی ئاوه‌ز

   جه‌سته‌ی ریچ‌وله‌ڕ.. گیانی به‌رخۆدان ده‌حه‌سانه‌وه‌

جه‌نگه‌کی بێزه‌وه‌ر و پلتۆخ

      له‌سه‌ر تورتایی زاره‌کی چه‌ور و خز خلیسکاین

هێرژانی به‌ر قرچه‌ی گه‌رما و

هۆرته..‌ هۆرته،‌ گه‌ڕانه‌وه‌ به‌ درساردیی

هورده‌زیخی‌ په‌نگرئاسای که‌نارمۆخمی له‌خۆ‌ی‌هه‌رسووی

   ناسیاوه‌کی ناگزووریش سه‌ربار

   له‌ گه‌رمه‌ی هه‌رس و په‌رته‌وازه‌ی خۆپیشاندان

   به‌ پرسیاره‌کی تێکچڕژای - مامر ئاسا - 

     شێتیێتیی و به‌دنژاریی ترووسکه‌بازیمی سه‌ربڕی‌و

     له‌ چیوه‌ی شه‌رمه‌زارییه‌کی پۆشته‌ش سۆریکرده‌وه‌

                               ئه‌منیش تێمقوچاند

وه‌یلۆ له‌من‌و ئه‌نگۆ و ئه‌وان بێ ‌کاروبار و کاولێ 

     ئای هه‌ر له‌خۆم بێ‌ پێناوێ 

         بێ یاوه‌ر و بێ ده‌ربارێ .. شه‌رمه‌زارێ .


١٩٦


	تارمایی پێنجه‌م

ئه‌توش پاسه‌دانی به‌رچاوڕاستی ناڕاستییه‌‌کی کو‌شنده‌ی

به‌چکه‌ بێوه‌ژنه‌کی رێنجبه‌ر نه‌بای 

         له‌ گۆڕه‌پانی ئاوه‌زه‌کی‌دیم تیرباران ده‌کرای

که‌شتی عاسمانان له‌ دیوه‌خانان له‌نگه‌ر ناگری

هۆنراوه‌ کیژۆره‌کی بیژی لێکه‌ته‌وه ناویان‌لێنا په‌خشان

         لۆ هه‌نده‌ له‌ناو‌چووی که‌له‌پوور لێت‌ماره‌بکا

مه‌گیرانی به‌ گلۆته‌ قه‌سپۆکه‌کیش بکرێ

         ته‌ریفه‌یی به‌ ئاوی چاوان ناشکێ

که‌م لۆ زۆر و زۆر لۆ که‌م قه‌وچه‌ قه‌وچه‌

   به‌ رۆژه‌ک ده‌تخینمه‌وه‌ و به‌ ساره‌ک ناتنووسمه‌وه‌

   به‌ رۆژه‌ک ده‌منووسیه‌وه‌ و به‌ ساره‌ک نامخینیه‌وه‌

بڕۆنه‌ ئه‌و تابلۆیه‌ی ئه‌ودیوی مه‌زنده‌ت

         له‌ تاریکیی بن چرایه‌کی گیر بوویمه‌

                 گه‌رده‌ک ترووسکه‌شم به‌به‌ر ناکه‌وی

به‌وانیدیت ده‌سپێرم لۆ تو گورزارن

به‌ به‌ته‌نێییم بسپێرن 

        لۆمن سه‌ربارن، کۆله‌وارن، ژاره‌مارن .


١٩٧



	‌
‌
١٩٨



	لێره‌ و له‌وێ

ئاداری ١٩٨٨ – ئابی ١٩٩٢
( ره‌زگه‌ ، سه‌رکه‌ند ، شه‌قراوه‌ ، ورمێ ، مه‌هاباد ، 

دۆڵه‌کۆگێ ، نێوزه‌نگ ، نۆکان ، چه‌کوچ و سادر ، هه‌ولێر )

 Serdemi xoşewıstıyman beserçu - tabloy awıy leser ketan , 80x70 , Malmo. Jpg – Şemal A Selım - 

١٩٩



	ئاوئاو بچن !

پیستیش فڕێده‌ن .. 
         په‌یکه‌ری مۆخیان په‌چه‌ ده‌پۆشی

ته‌مه‌نی کیسه‌ریش به‌شی فێربوونیان ناکا،

یه‌ک ده‌قه‌ هۆنراوه‌ 

   له‌هۆره‌بانی سه‌رکردان‌ ناخیندرێته‌وه‌

گۆبه‌رۆکه‌کیش 

   له‌ کۆڕی هه‌رقرچاوان نابریقێته‌وه..

چیدی رک دره‌قه‌تی ڤیان نایێ..

ئه‌فسووس ئه‌و هێلانه‌ی به‌ یه‌ک ناگه‌ن 

        به‌ژنی منی به‌سه‌ر ئه‌ودا قرچانده‌وه‌

        تیشکی رۆژی له‌سه‌ر مانگدا شکانده‌وه..‌

   ده‌نا؛ رۆژ رۆژ ده‌بوو .. شه‌و‌یش شه‌و،

هێسکه‌کان 

   لۆ دووزه‌له‌ و فلووتیش ده‌ستده‌ده‌ن !
هه‌رهه‌ویلێ ؛ دوونێ‌ پێرێ مه‌رگ ده‌یبرده‌وه‌


٢٠٠



	ئه‌وڕۆ سبه‌ی ..

             سبه‌ی‌‌ دووسبه‌ی .. ژیان‌ ده‌دۆڕێ         

   هه‌نکه‌ش؛ هه‌ر ئه‌و بایه‌ی‌ دێ

             دڕک گوری فه‌رهادانه ‌‌و 

                       هوڕه‌ به‌هار ده‌به‌ستی

             گوریش دڕکی شیرینانه ‌و 

                      زریان پایز ده‌سووتێنی

ئه‌رێ هێله‌ک - راست وه‌کی تۆخ - ‌

   بێ بۆن‌و چێژ، بێ ده‌نگ‌‌و ره‌نگ، بێ‌سه‌نگ.. نابی!؟

ئاوئاو بچن..

ساره‌کم له‌ناو سنووری که‌رخی بزربوون دیته‌وه..

زۆر دره‌نگه‌ .. چێتره‌ وه‌یه‌ 

             ناوناتۆره‌یان له‌خۆم‌دامارم

           ئاوئاو بچن !

٢٠١



	داشۆران !

به‌ناو جه‌نگه‌لی پاش رابوون

                راده‌گوزه‌ریم..

هه‌نده‌ک شۆڕه‌بیم ده‌دیتن

   هیشک.. هیشک، داچه‌مابوون.. 

   تا له‌ نێزیک

   به‌ ده‌وی خۆم نه‌مدواندن

نه‌مده‌زانی 

له‌ شه‌وگاری کپبوونه‌وه‌ی رۆژگاری ره‌ش 

   مرۆڤ هه‌یه‌ هه‌رخودی خۆی

   وه‌ک کارگه‌کی به‌رهه‌مهێنه‌ر

   خین چێده‌کا لۆ فرۆشتن..بازاڕیشی به‌هه‌ڕمێنه..  ‌

ته‌نانه‌ت پارچه‌ی جه‌سته‌شی

            وه‌ک هه‌ر تشته‌ک له‌بازاردا 

            هه‌ڕاج ده‌کا و ده‌یفرۆشی !!!  


٢٠٢



	دۆڕان

که‌ دوا هه‌ژان

       کرۆکی خاکی راچره‌کاند..

بنار جما؛

لقی رووت و به‌فرگرتیی

       بن به‌ بنی دره‌خته‌کانی .. داته‌کاند.

کسپه‌ی ئه‌وجاره‌ی ده‌روونی ناخی گه‌ردوون

به‌ره‌نجامی 

      مێژووی گه‌ڕاوه‌ی مێژووه

   ته‌رمی نازه‌ 

   نازی ته‌رمه‌

       به‌سه‌ر رسته‌ی گیانیش دادرێ..

یان ئه‌وه‌ته‌؛

   هوڕه‌ کزری‌ ده‌کاته‌وه‌ و ده‌یپڕووکێنی

یان ئه‌وه‌ته‌؛

   زریان هیشکی ده‌کاته‌وه‌ و ده‌یمه‌یێنی.


٢٠٣



	هه‌ڵپه‌رستیی

جاران ‌وابوو؛

مێرده‌جمه‌ی که‌ویکرای چه‌نگ پڕ بارووت

   له‌ رووبار و زێی زێده‌که‌م

               مه‌له‌ی ده‌کرد 

               جیهان له‌ گێی گای نوستبوو ! ،

که‌چی ئه‌وڕۆ ؛

   سه‌رۆکی خڕ سه‌رۆکانی 

            هه‌رچی شه‌ڕ و خینڕێژتنه‌

   لۆ چه‌ند بیره‌ نه‌فتی دزرای

       بارانی ره‌ش

       به‌سه‌ر که‌نداوی گڕگرتیی و

       ته‌ڕ و هیشکی ناوچه‌که‌مان ده‌بارێنی ! 


٢٠٤



	گه‌ر
‌گه‌ر ده‌خوازی؛

      به‌ جوانیی و قشتیی و قه‌شه‌نگییت

                            له‌ خشته‌م‌ به‌ی .. 

      درم وه‌کی ئه‌نگوستیله‌ک له‌ په‌نجه‌ که‌ی ..

          ووشه‌کانم بهۆنیه‌وه‌ و له‌ ملتی که‌ی

          هۆنراوانم وه‌کی پووله‌که‌ و پرپران 

          به‌ لاملان و به‌سه‌ر سینگ‌وبه‌رۆکتدا 

                              په‌خش بکه‌ی ...

ئه‌وه‌ هه‌نده‌ی ته‌مه‌نی خۆم

      با هه‌ر سڕ بم

      بێ ناز و راز و ئه‌ڤین و سۆزنوستی بم،

‌گه‌ر ده‌شخوازی؛

   هۆنراوانم .. سنووری هه‌رچار دیوارت ببه‌زێنی..

       حه‌زت .. وه‌کی حه‌زی سڕم .. ته‌رازوو بی ...

ئه‌وه‌ سینگم - تێکڕای جه‌سته‌ و بیرکردنه‌وه‌م - 

        گۆڕه‌پانی راز و نیاز و رامووسانه‌..

               هه‌موو گه‌مه‌ک له‌خۆده‌گری‌ .

٢٠٥



	شه‌وبێداریی هۆنه‌ر

ده‌رێن هۆنه‌ر درناسکه‌
له‌گه‌ر له‌نگه‌ری فڕینی 

           باره‌فڕکه‌ی په‌پووله‌کی

           هه‌رده‌به‌زی و داده‌به‌زی،

که‌ ووشه‌کیش سه‌رده‌بڕن

          گیانی ده‌بیته‌ یه‌ک کۆپله‌،

به‌ تیری نه‌رمه‌نیگایه‌ک

به‌ چێژی گه‌رمی ده‌ستبازیی و راموسانه‌ک

        وه‌کی به‌فری به‌ربارانێ داده‌که‌وی.. 

که‌ چرای دری هه‌ر برسییه‌ک

            له‌ هه‌ر جێیه‌ک‌.. ده‌کوژێته‌وه‌

            ئه‌و له‌جێی‌خۆی پڕ به‌ پیستی ده‌تلێته‌وه‌‌.

*            *            *

وه‌لی با ئه‌وه‌ش بژنه‌وین :

   له‌ شه‌وه‌کی کڕوکپ‌و ئه‌نگوسته‌چاو 

   به‌رده‌ک له‌جێی دری دانێن 

هورده‌ هورده‌ نه‌رم ده‌بی و ده‌بیته‌ ئاو !


٢٠٦



	پێشبار

هه‌رکێی له‌دامه‌ن‌‌ڕا راما

         هیشکه‌که‌ره‌کی به‌ر ئاسۆی  لێبووه‌ چیا

ئه‌وه‌ی له‌سه‌ر قۆپی چیاش‌ڕا

   ئاوی چاوانی داده‌رژا 

         تراویلکه‌ی به‌ر دامه‌نی لێبووه‌ زه‌ریا ...

ئه‌وجا ئه‌توش - ئه‌ی ئه‌ڤینی ئاینده‌که‌م -

رێم لێنه‌گری ؛

      له‌وان جێیان‌ڕا نه‌ڕوانم و

      ژیانت هاوتا بی به‌ ژیانم..

رێت لێناگرم .. وه‌ره‌ ببه‌ 

به‌ پزدووک و تانه‌ی سه‌ر هه‌ردوو چاوانم .


٢٠٧



	په‌یامی ئه‌ڤینه‌ له‌بارچووه‌که‌م

ره‌نگه‌ وێکڕای هه‌ر جووله‌ک‌و هه‌نگاوه‌کت

وێکڕای چرپه‌ی کێهان به‌شی له‌شت هه‌یه‌

   نیگایانم تێکچڕژابن، دایانبه‌ستبیته‌ سه‌مایه‌ک..

یان هیچ نه‌بی ؛ ده‌ی قیڕسی

        خۆم دایته‌به‌ر گێژه‌لوولکه‌ی هوڕه‌ و باڕه‌ش

        به‌شکه‌م ئێھ ..جاره‌ک له‌جاران 

        به‌ قه‌دپار و قوتکه‌ت‌ که‌وم .. هه‌رقۆزمه‌وه‌

ئه‌وساش هێدی ؛ هێدی.. هێدی،

   له‌سه‌ر خڕێ ‌و نسێیانت نه‌تران ده‌م و بخزێمه‌وه‌،

به‌ران هیچ ده‌مه‌ک نه‌متوانی و هه‌ر ناشتوانم

له‌سه‌ر مێزی هه‌ڵپه‌رستیی په‌نجه‌ی ئه‌سپێکوژه‌م مۆرکه‌م

   داوداوی پرچم ده‌رینم 

             دوو گوریسی هه‌ندی به‌ژنت بهۆنمه‌وه‌..

   به‌ ریشار و ماسولکه‌ی له‌ش

                 چارشه‌وه‌کی نه‌رمونیان بچنمه‌وه‌..

له‌و چارشه‌و و گوریسانه‌ش .. جۆلانه‌کت لۆ چێبکه‌م

٢٠٨



	        لۆ تاتایێ له‌ناویدا بسێیه‌وه‌ .

ببووره‌ لێم 

   ئه‌ی دوا خاری کوژانه‌وه‌م .. ببووره‌ لێم..

گه‌ر نه‌شبووری قه‌یدی نییه‌

   که‌ کێرگه‌ی حه‌ز و ئۆخه‌که‌ت بێبارانی وه‌ک من نییه‌

              قه‌یدی نییه‌،

ئه‌منیش لۆ تو و لۆ هه‌وری توش

   به‌ ده‌ په‌نجان 

         په‌ڕی لێخۆشبوونی‌خۆمتان لۆ مۆر ده‌که‌م

   که‌ من به‌دوو 

   کێرگه‌ی حه‌ز و ئۆخه‌ی تازه‌ .. ده‌خولێمه‌وه‌ .


٢٠٩



	تریفه‌ی مزگێنی

ئه‌ی ئه‌و شۆخه‌ی.. به‌ تو نه‌بی

         گرێکۆره‌ و ئارۆزکاویی

         پرێسکه‌ی حه‌ز و ئۆخه‌که‌م ناکرێنه‌‌وه‌؛

   چیدی له‌ بچمی ژاندارم تووڕه‌ مه‌به‌.. مه‌پرینگێوه‌.

گه‌ر ناشزانی.. لۆ ئاره‌زووی دواندنت.. هێخه‌م ده‌گری؟

روو له‌من‌که‌ و ئه‌و مزگێنییه‌ پڕ هه‌ته‌ره‌م لێ‌بژنه‌وه‌:

      ژان ژێده‌ری شه‌قاوه‌کی تامه‌زرۆمه‌ و

      لۆ ئاوازی ئاوه‌زه‌کی سپی سپی سه‌ما ده‌کا..

      په‌نجه‌ له‌سه‌ر کۆره‌وه‌ریی باو داده‌نێ ،

ئیدی پیرۆزیی و ستایش..

      چاوبه‌سته‌گێ و تێکڕای ئه‌ندێشه‌ی ئاسمانان

له‌ فه‌رهه‌نگی ئێستا و ئاینده‌ی چاره‌نووس.. داناڕێژێ،

ئه‌وجا به‌ری ئه‌وینداریی‌و ره‌وشتی من 

            ئه‌وینداریی‌و ره‌وشتی تو .. یه‌کدیگیر بن؛

به‌بێ په‌روا و به‌ ئاره‌زوو

   تاو نا تاوه‌ک.. له‌ناو که‌ژاوه‌ی ئۆخه‌مان

شیله‌ی حه‌زی چه‌ندان ساره‌ی مه‌ندو وه‌ستامان ده‌نۆشین.

٢١٠



	ئه‌ستێره‌ی کاروانکوژه

ده‌ستمان به‌ رووی 

   شه‌وه‌ڕه‌شی زه‌قنه‌بووتی ژیان وه‌نا؛

هه‌واره‌کان 

یه‌ک.. یه‌ک، له‌بن پێمان رمان ..

                         ته‌قینه‌وه‌ ...

                         هه‌رکڕووزان ....

         بۆنسۆی مه‌رگ 

         په‌ڕبه‌په‌ڕی خاری گه‌ش و ره‌شی مێژووی

              رۆژه‌ره‌شی نیو سه‌ده‌مانی هه‌روه‌راند،

دوا کۆگه‌شمان؛

   ریشمان له‌ریشی پاسدارو ئیسلام ئارا

   لۆ تاتایێش ئه‌ستێره‌ی کاروانکوژه‌مان 

                               لێ‌داڕژا.  

 ‌

	تیشکۆی ره‌وت

له‌ دووڕیانی سێبه‌ری غه‌م

   له‌ بن باری شه‌وه‌زه‌نگ و  

   له‌ چڕایی تاریکیی‌و ته‌م

      نیگایانت پڕشنگیدا..

له‌ دوڕیدا 

  برووسکۆکه‌ک ترووسکه‌یدا

له‌و کاتیه‌وه

   پڕشنگه‌که‌ت رێی ئه‌ڤینم 

ژوانگه‌ی ژینم

‌ترووسکه‌که‌ش 

     پێچوپه‌نای ره‌وته‌که‌می

                پێ‌ده‌بینم .

